
ИЛЛАТГА ҚАРШИ КУРАШ
мамлакатимиз маҳаллалари ҳамкорлигида 
амалга оширилаётгани ижобий натижаларни 
бермоқда 3 бет

ҚАДИМИЙ ШАҲАР ЎЗГАРИШЛАР АРАФАСИДА
Бунёдкорлик ишларини 2010-2012 йилларда амалга 
ошириш мўлжалланган. Бунинг учун 201 миллиард сўм 
маблағ сарфлаш кўзда тутилган. 5 бет

МИЛЛИЙ ЎЙИНЛАР МЕҲР-ОҚИБАТНИ ЮКСАЛТИРАДИ
...табиат билан ёшларнинг қалбида миллий 
қадриятларга бўлган қизиқиш ҳам уйғонади ва бу 
уларга ғайрат-шижоат бағишлайди. 8 бет

МАХДААА — ХААК, ВИЖДОНИ

N
00

Ўзбекистон Оқсоқоллар кенгаши ва «Маҳалла» жамғармаси республика бошқаруви нашри
155М 2010-7013

2010 йил 25 февраль. Пайшанба

ОЗОДЮРТНИНГ -------
ОБОД УЙЛАРИ

ЯНГИ УЙЛАР -  
НАВРЎЗ 
ТУҲФАСИ
ЖОРИЙ йилда Тошкент 
вилоятида 600 дан ортиқ 
замонавий турар-жой 
қурилади

Юртимизда Президент Ислом 
Каримов раҳнамолигида қишлоқ 
аҳолисининг турмуш шароитини 
яхшилаш, қишлоқлар қиёфасини 
янада замонавийлаштириш бо- 
расида амалга оширилаётган 
ишлар қизғин давом этмоқда.

Тошкент вилоятида ҳам бу 
борадаги ишлар кўламини кен- 
гайтиришга алоҳида эътибор 
қаратилаётир. Давлатимиз раҳ- 
барининг 2009 йил 3 августда 
қабул қилинган «Қишлоқ жойлар- 
да уй-жой қурилиши кўламини 
кенгайтиришга оид қўшимча 
чора-тадбирлар тўғрисида»ги 
қарори бу борадаги ишларни 
жадаллаштиришда муҳим омил 
бўлмоқда.

Сўнгги йилларда қишлоқ жой- 
ларда бунёдкорлик кўлами кен- 
гайиб бораётгани сифатли ва 
арзон қурилиш материалларига 
бўлган талабни оширмоқда. 
Шунга кўра, Тошкент вилоятида 
ҳам қурилиш материаллари иш- 
лаб чиқарувчи корхоналарни мо- 
дернизация қилиш, ички бозор- 
ни янги, рақобатбардош бино- 
корлик материаллари билан 
тўлдириш чоралари кўрилмоқда. 
Қурилиш хомашёси ва матери- 
аллари турини кўпайтириш, нар- 
хини арзонлаштириш мақсадида 
жойларда қурилиш материалла- 
ри тайёрлайдиган мавжуд кор- 
хоналарнинг ишлаб чиқариш қув- 
вати оширилмоқда, янгилари 
бунёд этилаётир.

ИЖТИМОИЙ-СИЁСИЙ ХДЁТ > [2]

хдмжихдтлик
МУВАФФАҚИЯТЛАР ГАРОВИ

ШАРОИТИ ТЎКИС 
МАРКАЗ

С обир Раҳимов туманидаги 
“Гуручариқ” маҳалласи пой- 
тахтимиздаги энг йирик йи- 
ғинлардан бири. Бундан уч 

йил илгари шахсан Юртбошимиз та- 
шаббуси билан гузар қад ростлаган 
эди. Аҳолини жипслаштиришда ало- 
ҳида ўрин тутадиган ушбу мажмуага 
ҳар йили ҳомий ташкилотлар, ма- 
ҳалла фаоллари саъй-ҳаракатлари 
билан янги жиҳозлар, техника воси- 
талари келтирилади. Шу боис, гу- 
зар йилдан йилга ўзгача қиёфа касб 
этиб бораётир.

— Марказда барча шарт-шаро- 
итлар яратилгани иш самарадор- 
лигини оширибгина қолмай, хо- 
димлар ва аҳоли билан ҳамжиҳат- 
ликда ишлашга замин яратяпти, — 
дейди маҳалла оқсоқоли Мирвоҳид 
Мағрупов. — Хоналар зарур жиҳоз- 
лар, ўқув-қўлланмалар, адабиётлар, 
тегишли ҳуқуқий-меъёрий ҳужжат- 
лар билан таъминланган. Шу сабаб- 
ли, мазкур адабиётлар ёрдамида 
ҳар бир ходим ўз вазифасини пух- 
та бажаради.

Оқсоқолнинг айтишича, бу 
ерда 182-сонли милиция таянч 
пунктининг жойлашгани турли тар- 
тиббузарликларнинг олдини

МУАММОЛАР МАХДЛЛАДА ХДЛ ЭТИЛАДИ

ФАОЛЛАР МАСАЛАГА ЕЧИМ ТОПДИ
30М И Н Д А азалдан боғу роғлар 

кўп бўлган. Сўнгги йилларда бу 
ерда боғдорчилик янада ривож 
топди. Биргина Зомин шаҳарчаси 
ҳудудида истиқлол йилларида 150 
гектар майдонда боғлар барпо 
қилинди. Уларда бир миллион туп- 
га яқин мевали ва манзарали да- 
рахт барқ уриб турибди. Боғбон- 
лар узумчилик ва гулчилик билан 
ҳам шуғулланишади. Бунёдкорлик 
борасидаги кенг қамровли ишлар 
янгича услубдаги маданий-маи- 
ший объектлар, халқ таълими ва 
тиббиёт масканлари ҳамда замо- 
навий савдо-сотиқ шохобчалари- 
нинг қурилиб ишга туширилгани 
Зомин қиёфасини тубдан ўзгарти- 
риб юборди.

Зомин трикотаж фабрикаси, 
автомашиналар савдоси билан 
шуғулланувчи ва уларга техник 
хизмат кўрсатувчи марказ, 
“ Қайирма” , С.Раҳимов номидаги 
маҳаллаларда замонавий андоза- 
лар асосида бунёд этилган мак- 
таблар, “Оқтош ёғдуси” ва «Мар- 
ҳабо» тантаналар мажмуаларининг 
ишга туширилиши шаҳарча аҳоли- 
си учун қулайлик яратди. Зомин 
деҳқон бозорининг ҳудуди кенгай- 
тирилгани туфайли хизмат кўрса- 
тиш шохобчалари кўпайиб, янги 
иш ўринлари пайдо бўлди.

Туман маркази бўлган бу ша- 
ҳарчада қарийб 27 минг нафар 
аҳоли яшайди. Ёшларни билимли, 
ҳунарли ва соғлом қилиб вояга ет- 
казиш учун маҳаллаларимизда ке- 
ракли шарт-шароитлар яратилган. 
Қўрғонимиздаги тиббиёт ва маи- 
ший хизмат касб-ҳунар коллежла- 
ри нафақат шаҳарча ва туманимиз- 
да, балки вилоятдаги турдош би-

лим юртлари орасида ҳам пешқа- 
дамликни эгаллаб турибди. Муҳи- 
ми, улардаги барча муаммоли ма- 
салалар шу жойнинг ўзида ҳал 
этилмоқда.

Шаҳарча ва унинг таркибидаги 
маҳаллалар фаолларининг асосий 
эътибори ёрдамга муҳтож фуқаро\ 
ларни ҳар томонлама қўллаб-қув- 
ватлашга қаратилган. Кам таъмин- « 
ланган, мурувватталаб фуқаролар 
турмушига боғлиқ муаммолар ма- 
ҳалламиз фаоллари, саховатпеша 
инсонлар ёрдамида моддий ва 
маънавий жиҳатдан қўллаб-қувват- 
ланаётир. Ўтган йили 18 та кам 
таъминланган оиланинг ҳовли- 
жойи таъмирлаб берилди.

Аҳоли мурожаатларини эъти- 
борга олиб, 11 та ёш оила хона- 
донларига электр ва газ тармоқ- 
лари тортилиб, муаммо бартараф 
этилди. 14 та кам таъминланган 
оилага бир бошдан сигир инъом 
қилинди. Хайрия ёрдамлари учун 
«Маҳалла» жамғармасининг вило- 
ят бўлими, шаҳар бўлинмаси 
ҳамда ҳомийлар томонидан 32 
миллион сўм сарфланди.

Шаҳарча фуқаролар йиғини тар- 
кибидаги ўнта маҳалланинг барча- 
сида бугунги кун талабларидан ке- 
либ чиқиб фаолият олиб борилмоқ- 
да. Улар юксак малакали ва катта 
ҳаётий тажрибага эга бўлган кадр- 
лар билан таъминланган. «Оқтепа», 
«Қайирма», «Каттабоғ» ҳамда «Бир- 
лик» маҳаллалари оқсоқоллари Шав- 
кат Худойбердиев, Абдураҳмон Ху- 
дойқулов, Бахтиёр Мамадаминов ва 
Қўзибой Исомиддиновларнинг хиз- 
матидан маҳалладошлари мамнун. 
Шаҳарча аҳолисининг қарийб 60 
фоизини аёллар ташкил қилгани

боис, йиғиннинг диний маърифат 
ва маънавий-ахлоқий тарбия маса- 
лалари бўйича маслаҳатчилари 
ҳамда хотин-қизлар билан ишлаш 
комиссиялари аъзолари ташаббу- 
си туфайли аёлларни ижтимоий- 
ҳуқуқий жиҳатдан ҳимоялаш, улар- 
нинг саломатлигини сақлаш ҳамда 
соғлом оилани шакллантириш бо- 
расидаги тарғибот-ташвиқот ишла- 
ри изчил олиб бориляпти. Уларни 
тадбиркорликка, касаначилик фао- 
лиятига жалб этиш билан боғлиқ 
вазифалар, жумладан, корхоналар 
билан шартномалар тузиш, лицен- 
зия олиш, меҳнат дафтарчаси юри- 
тиш оқсоқоллар, фаоллар кўмаги- 
да йўлга қўйиляпти.

Фаоллар ташаббуси билан за- 
монавий спорт клуби, 10 та спорт 
мажмуаси ёшлар ихтиёрига топ- 
ширилди. Эндиликда ўсмирлар 
ўртасида спорт мусобақалари 
ўтказиш анъанага айланган. Ай- 
ниқса, миллий ўйинларнинг бир 
неча турлари бўйича турнирлар 
ташкил этилаётгани ёшларнинг 
бўш вақтларини мазмунли ўтка- 
зишда қўл келаётир.

Дарҳақиқат, бугун муаммолар 
маҳалланинг ўзида ҳал этилаётга- 
ни унинг мавқеи ва жамиятда тут- 
ган ўрнини оширмокда. Бу маҳал- 
ла мутасаддилари, фаолларидан 
улкан масъулият талаб этади. Биз 
ваколатимиз доирасида айрим му- 
аммоларни йиғиннинг ўзида ҳал 
этишга ва уларни келтириб чиқа- 
раётган сабаблар устида ишлашга 
интиламиз.

Ускан ОМОНОВ, 
Зомин туманидаги Зомин 

шаҳарчаси фуқаролар 
йиғини раиси.

©  фото-Носир Ҳайдаров

олишда қўл келаётир. Бундан таш- 
қари, марказда фаолият олиб бо- 
раётган “ Ипотека” банки фили- 
али аҳолига қўшимча қулайлик 
яратди. Эндиликда фуқаролар шу 
ерда коммунал тўловларни амал- 
га ошириш имкониятига эга 
бўлишди.

Эътиборлиси, жонкуяр фаоллар 
келгусида гузар қошида ёшларнинг 
бўш вақтларини мазмунли ўтказиш, 
уларни касб-ҳунарга ўргатиш мақ- 
садида тикув цехини ташкил этиш- 
ни режалаштиришган.

ТОШКЕНТ ШАҲРИ> [6]

СОҒЛОМ ТУРМУШ 
ТАРЗИ -  БАРЧАНИ 

БИРЛ АШТИРГАН 
ЯГОНА МАҚСАД

...устувор вазифа сифатида 
эътибор берила бошланга- 

ни ҳамда уч босқичли 
спорт тизимининг жорий 

этилгани бошқа спорт тур- 
лари қатори енгил атлети- 
канинг ривожига хам катта 

таъсир кўрсатди. Натижада 
юртимизнинг чекка ҳудуд- 

ларида ҳам замонавий 
спорт мажмуалари қад 

ростлади.

СПОРТ ВА ХАЛҚАРО ҲАЁТ > [7]

----- 2010 ЙИЛ -  БАРКАМОЛ АВЛОД ЙИЛИ

ЭЗГУ МАҚСАД ВА 
ИНТИЛИШЛАР 
МУШТАРАКЛИГИ 1/

ПОЙТАХТИМИЗДАГИ Ёшлар ижод саройида 
“ Ижтимоий лойиҳалар ва ташаббуслар 
интеграцияси” мавзуида форум бўлиб ўтди.
“Ўзбекистон маданияти ва санъ- 

ати форуми” жамғармаси томони- 
дан ташкил этилган ушбу анжуман- 
да турли вазирлик ва идоралар, 
жамоат ташкилотлари вакиллари, 
санъат, маданият, илм-фан, тибби- 
ёт соҳаси мутахассислари, педа- 
гоглар, иқтидорли талаба-ёшлар 
иштирок этди.

Мазкур тадбирда “Ўзбекистон 
маданияти ва санъати форуми” 
жамғармасининг 2009 йилда «Аёл- 
лар кенгаши» Республика жамоат 
бирлашмаси, «Меҳр нури» жамо- 
ат жамғармаси, Ижтимоий ташаб- 
бусларни қўллаб-қувватлаш фон- 
ди, «Ҳаёт учун» аёллар ҳамжамия- 
ти, «Келажак овози» ёшлар та- 
шаббуслари маркази, «Мегоз», 
«Ижод» уюшмалари, Миллий 
санъат маркази ва бошқа муасса- 
салар билан ҳамкорликда ташкил 
этган лойиҳалари атрофлича му- 
ҳокама этилди.

Мамлакатимизда Президенти- 
миз Ислом Каримов раҳнамолиги- 
да таълим, маданият ва санъат, 
илм-фан, соғлиқни сақлаш, спорт, 
ижтимоий ҳимоя каби соҳаларда 
амалга оширилаётган кенг кўлам- 
ли ислоҳотлар юксак самаралар 
бераётгани алоҳида таъкидпанди.

Мазкур йўналишдаги вазифалар 
ижросини таъминлашда жамоат 
ташкилотларининг ҳам муносиб 
ҳиссаси бор. Илм-фан, таълим, 
маънавият ва маърифат, миллий 
маданиятимиз ва санъатимизни 
ривожлантириш, ушбу соҳада эри- 
шилган ютуқларни юртимиз ва жа- 
ҳонда кенг тарғиб этиш, ижодкор- 
ларни ҳар жиҳатдан қўллаб-қувват- 
лаш, рағбатлантириш, ёшлар ман- 
фаатларини таъминлаш, улардаги 
истеъдод қирраларини юзага чи- 
қариш учун кўмаклашиш «Ўзбекис- 
тон маданияти ва санъати фору- 
ми» жамғармаси фаолиятида усту- 
вор ўрин тутади. Жамғарма амал- 
га ошираётган ранг-баранг лойи- 
ҳалар доирасининг кенглиги, улар- 
да жамият ҳаётининг деярли бар- 
ча соҳалари, аҳолининг ҳамма қат- 
ламлари қамраб олингани, аниқ, 
манзилли ва кучли ижтимоий 
йўналтирилгани мазкур жамоат 
ташкилоти тадбирлари муваффа- 
қиятида муҳим омил бўлмоқда. 
Айни пайтда жамғарма лойиҳала- 
рининг асосий ташаббускори кенг 
жамоатчилик, маданият ва санъат, 
маънавият ва маърифат соҳаси ва- 
киллари, изланувчан ва ташаббус- 
кор ёшлардир.

2009 йилда юртимизда муваф- 
фақият билан ўтказилган «Болажон- 
лар -  ширинтойлар», «Асрлар са- 
доси», «Янги авлод», «Келажак ово- 
зи» каби кўрик-танлов ва фести- 
валлар, «Аг1 \Л/еек 51у1е.112» санъат 
ҳафталиги, V Тошкент Халқаро за- 
монавий санъат биенналеси, ил- 
мий-маърифий анжуманлар, семи- 
нарлар, концертлар, тақдимот ма- 
росимлари, бадиий ва фото

кўргазмалар миллий маданиятимиз 
ва санъатимизни асраб-авайлаш- 
да, уни бор жозибаси ва гўзалли- 
ги билан намоён этишда, ютуқ ва 
янгиликларидан ихлосмандларни 
баҳраманд этиш, янгидан-янги ис- 
теъдод соҳибларини юртимиз ва 
жаҳонга таништиришда муҳим 
аҳамият касб этди. Умумий, ўрта 
махсус, касб-ҳунар ва олий таълим 
тизими бўғинларида амалга оши- 
рилган қатор грант-дастурлар, лой- 
иҳалар иқтидорли ва изланувчан 
педагогларни, талаба-ёшларни 
аниқлаш, уларнинг илмий изланиш- 
лари ва ғояларини ҳаётга кенг жо- 
рий этиш, таълим даргоҳларининг 
моддий-техник базасини мустаҳ- 
камлаш имконини берди.

Соғлом турмуш тарзини тарғиб 
этиш, аҳоли сапоматлигини мустаҳ- 
камлаш, оила, оналик ва болалик 
манфаатларини муҳофаза қилиш 
жамғарма фаолиятининг муҳим 
йўналишларидандир. Бу жиҳатлар 
жамғарма томонидан турли жамо- 
ат ташкилотлари билан биргалик- 
да ўтказилган аёллар, ўсмир қиз- 
ларни соғломлаштиришга оид про- 
филактик тадбирлар, халқаро ан- 
жуманлар, форумлар, хайрия ва 
ижтимоий лойиҳаларда, спорт му- 
собақалари, спартакиадалар, мара- 
фонларда ўзининг яққол ифодаси- 
ни топди.

Шу билан бирга жамғарманинг 
тадбиркорликни қўллаб-қувватлаш, 
касаначиликни ривожлантириш, 
меҳнат бандлиги, ижтимоий ҳимоя, 
меъморий ёдгорликларни қайта 
таъмирлаш, ободонлаштириш ва 
бошқа йўналишдаги лойиҳалари 
қизиқиш уйғотмоқда.

Юртимизнинг бой тарихи, маъ- 
навий-маърифий, маданий соҳада 
эришилган ютуқлари, халқимизнинг 
буюк бунёдкорлик ва яратувчанлик 
салоҳиятини хорижда кенг тарғиб 
ва ташвиқ этишда жамғарма то- 
монидан Франция, Япония, Италия, 
Швейцария, Австрия, Россия, Жа- 
нубий Корея, Хитой каби давлат- 
ларда ўтказилган санъат байрам- 
лари, фестиваль ва анжуманлар, 
концертлар, кўргазмалар, такдимот 
маросимларининг аҳамияти, айниқ- 
са, катта бўлди.

Форумда «Баркамол авлод 
йили» Давлат дастури доираси- 
да турли вазирлик ва идоралар 
билан бирга жамоат ташкилотла- 
рининг мақсад ва манфаатлар 
муштараклигига асосланган ҳам- 
корлигини янада ривожлантириш 
ва кучайтириш, долзарб маса- 
лаларни ҳал этишга йўналтирил- 
ган ижтимоий лойиҳаларни иш- 
лаб чиқиш ва амалга ошириш, 
ижтимоий-маданий жараённинг 
барча иштирокчилари билан яна- 
да яқин алоқаларни йўлга қўйиш 
борасидаги вазифалар белгилаб 
олинди.

Назокат УСМОНОВА, 
ЎзА мухбири.

КУЧЛИ ДАВЛАТДАН -  КУЧЛИ ФУКДРОЛИК ЖАМИЯТИ САРИ

ФУКАРОЛИК ПОЗИЦИЯСИ

Мамлакатлар ўртасидаги 
ҳамкорлик алоқалари ри- 
вожлангани сайин турли 
маданиятларнинг бир- 
бири билан уйғунлашуви 

содир бўлади. Олимлар бунга 
“дунё халқлари маданиятининг 
глобаллашуви” , дея таъриф бер- 
моқда. Маълумки, бу жараён, ак- 
сар ҳолларда, айрим миллат ва 
элатларнинг неча минг йиллик ма- 
данияти, урф-одатлари, анъанала- 
ри унутилиб кетишига олиб кела- 
ди. Аслида, дунё халқлари ягона 
маданиятга эга бўлиши, қадрият

ва анъаналари бир хил бўлиши 
лозим, деган тубан тушунчани тар- 
ғиб қилаётган айрим манфаатдор 
томонларнинг ^и^иҳона мақсади 
ҳам шу. Улар инсонларни ватан- 
парварлик туйғусидан мосуво 
қилиш, лоқайд, фикрсиз кимса- 
ларга айлантириш илинжида яша- 
шади.

Бундай маданий тажовузларга 
қарши курашишда қадриятларимиз 
ўчоғи бўлмиш маҳаллаларда фар- 
зандларимизни миллий анъаналар 
асосида, ота-боболаримиз яратган 
бебаҳо маданиятимизга, урф-одат-

ларга ҳурмат руҳида тарбиялаш 
учун барча имкониятлар мужассам. 
Фуқаролар ўзини ўзи бошқариш 
органлари мутасаддиларининг те- 
гишли ташкилот ва муассасалар 
кўмагида аҳоли ва ёшлар онг-шуу- 
рида шахсий нуқтаи-назарни, мус- 
тақил фикрлай олиш қобилиятини, 
фаол фуқаролик позициясини 
шакллантириш йўлидаги саъй- 
ҳаракатлари диққатга моликдир. 
Зеро, маънавий тахдидлар, асосан, 
ёшлар фикрига қаратилган.

ИЖТИМОИЙ-СИЁСИЙ ХАЁТ > [2]



КДРОР ВА ИЖРО

СОҒЛОМ РАҚОБАТ -  ФАРОВОНЛИК ОМИЛИ
С урхондарё вилоятида 2009 

йилда қурилиш материал- 
лари ишлаб чиқаришга 
ихтисослашган йигирма- 

дан ортиқ корхона ташкил этилди 
Президентимизнинг 2009 йил 19 

июнда қабул қилинган “Деворбоп 
материаллар ишлаб чиқаришни 
кўпайтиришни рағбатлантириш ва 
сифатини яхшилаш борасидаги 
қўшимча чора-тадбирлар тўғрисида”- 
ги қарори мамлакатимизда бунёд- 
корлик ишлари кўлами кенгайиши- 
да, бинокорлик материалларининг 
тури, ҳажми ва сифати ошишида 
муҳим дастуриламал бўлмокда. Маз- 
кур қарорга мувофиқ, махсус печ- 
лардан фойдаланган ҳолда замо- 
навий, электр энергиясини тежай- 
диган технологиялар асосида де- 
ворбоп материаллар ишлаб чиқа- 
рувчи корхоналар 2012 йилнинг 1 
январига қадар ягона ижтимоий 
тўловдан ташқари барча турдаги 
солиқлар, давлат мақсадли жам- 
гармаларига мажбурий ажратмалар 
тўлашдан озод этилгани ҳам тар- 
моқ ривожига хизмат қилаётир.

Сурхондарё вилоятида уй-жой 
ва ижтимоий иншоотлар барпо 
этиш суръатининг йилдан-йилга 
ортиб бораётгани сифатли девор- 
боп материалларга бўлган талабни 
оширмоқда. Ўтган йили қурилиш

иншоотлари учун қарийб 200 мил- 
лион дона пишиқ ғишт керак бўлди. 
Воҳада фаолият кўрсатиб келган 29 
ғишт заводи эса йилига 160 мил- 
лион дона маҳсулот ишлаб чиқа- 
риш қувватига эга эди. Қишлоқ та- 
раққиёти ва фаровонлиги йилида 
мазкур корхоналар сафига яна ўнга 
яқин ғишт заводи қўшилиши нати- 
жасида бу турдаги маҳсулот иш- 
лаб чиқариш ҳажми 214,5 миллион 
донага етказилди. Узун туманида- 
ги “Мезон-Зиё", “Боботоғ-Файза- 
ва” , Бойсун туманидаги “Жило- 
Файз" хусусий фирмалари, Музра- 
бот туманидаги “Сурхон-ғишт-қури- 
лиш” масъулияти чекланган жами- 
яти ва бошқа қатор корхоналарда 
замонавий технология асосида 
ғишт тайёрлаш линиялари ишга ту- 
ширилди.

Музработ туманида бунёд этил- 
ган “Сурхон-ғишт-қурилиш” масъ- 
улияти чекланган жамияти йилига 
22 миллион дона пишиқ ғишт иш- 
лаб чиқариш қувватига эга.

— Корхонамизда маҳсулот 
вакуум жараёнида тайёрланиши 
билан бошқа турдош корхоналар- 
дан фарқ қилади, — дейди “Сур- 
хон-ғишт-қурилиш" масъулияти чек- 
ланган жамияти раҳбари Хайрулла 
Назаров. — Корхонамизнинг ягона 
ижтимоий тўловдан ташқари бар-

ча солиқлар ва давлат мақсадли 
жамғармаларига мажбурий ажрат- 
малардан озод этилгани маҳсулот 
таннархини арзонлаштиришда, те- 
жалган маблағ ҳисобига ишлаб чи- 
қаришни янада ривожлантиришда 
муҳим омил бўлмоқда.

Сир эмас, яқин йилларда ҳам 
ички бозорда қурилиш материал- 
ларига эҳтиёж баланд, нарх-наво- 
нинг асоссиз ўсиши билан боғлиқ 
ҳолатлар кузатилар эди. “Термиз- 
ғишт” масъулияти чекланган жами- 
ятида бир дона пишиқ ғишт нархи 
2009 йилда 141 сўм 23 тийинни таш- 
кил этди. Тармоққа замонавий ус- 
куналар жалб этилгач, қурилиш ма- 
териаллари нархи пасайиб, якка 
тартибда уй-жой қурувчилар учун 
енгиллик яратилди. Сурхондарё ви- 
лояти ҳокимлиги маълумотларига 
кўра, жорий йилда корхоналарда 
ишлаб чиқариладиган бир дона 
ғишт нархи ҳозир ўртача юз сўмга 
тўғри келади.

Қурилиш материаллари ишлаб 
чиқариш саноатида соғлом рақо- 
бат муҳити шакллангани маҳсулот- 
лар тури кўпайишига имкон ярат- 
моқда. Жумладан, Ангор туманида- 
ги “Ангорпласт” хусусий корхона- 
сида Германия ускуналари ёрдами- 
да экологик тоза ва сифатли пе- 
наблок тайёрланиб, қурилиш

объектларига етказиб берилаётир. 
Қизириқ туманидаги “Эшонқулова 
Кумуш” хусусий корхонасида чере- 
пица, Музработ туманидаги “Жар- 
тепа қурувчи" масъулияти чеклан- 
ган жамиятида асфальт, “Қурувчи 
Музработ стандарт” қурилиш кор- 
хонасида, Шеробод туманидаги 
“Исмоил Чори", Денов туманидаги 
“Акбар" хусусий фирмаларида са- 
раланган шағал, Бандихон тумани- 
даги “Саховат Бандихон” фермер 
хўжалиги қошидаги корхонада оҳак 
ишлаб чиқариш йўлга қўйилди.

- Бу йил вилоятимизда намуна- 
вий лойиҳа асосида 660 уй-жой 
қурилади, - дейди “Қишлоқ қури- 
лиш инвест" ихтисослаштирилган 
шўъба инжиниринг компаниясининг 
Сурхондарё вилояти филиали ди- 
ректори Қудрат Қурбонниёзов. - 
Янги уйлар маҳаллий корхоналар- 
да ишлаб чиқарилган арзон ва си- 
фатли қурилиш Материалларидан 
барпо этилади. Қурилиш матери- 
алларининг нархи утган йилга нис- 
батан сезиларли дкражада арзон- 
лашаётгани кузатилмоқда. Бу қиш- 
лоқларимизда қад ростлаётган ши- 
нам ва замонавий уйлар таннархи- 
нинг арзонлашувини таъминлайди.

Холмўмин МАМАТРАЙИМОВ, 
ЎзА мухбири.

САВДО МАЖМУАСИ ИШ БОШЛАДИ Қарши шаҳрида қад ростлаган ва қурилиш- 
меъморчилик услуби жиҳатидан жаҳон андоза- 
ларига мос «Орзу» савдо мажмуаси кўркамлиги 
ва ўзига хослиги билан шаҳар ҳуснига ҳусн қўшди. 
Вилоят ҳокимлигининг ташаббуси ҳамда тадбир- 
кор Худойназар Орзиевнинг саъй-ҳаракати би- 
лан бунёд этилган ушбу мажмуада сотувчилар 
учун ҳам, харидорлар учун ҳам барча шарт-ша- 
роитлар яратилган.

Савдо мажмуаси ишга тушиши муносабати би- 
лан мингта иш ўрни яратилди. Ф. Хўжаев номидаги 
маҳаллада қаровсиз бино ўрнида шундай ҳашамат- 
ли замонавий савдо мажмуаси қуриб битказилга- 
ни, айниқса, маҳалла аҳлини беҳад қувонтирди.

— Савдо мажмуаси маҳалламизга кўрк бағиш- 
лади, анча қулайликлар туғдирди. Асосийси, иш- 

йигит"Қизларими»мшу ерга ишга жой- 
лашишди. Савдо билан шуғулланиш учун-жой ма- 
саласида қийналиб турган тадбиркорларимиз- 
нинг муаммоси ҳам ҳал бўлди, — дейди маҳалла 
фуқаролар йиғини раиси Илҳом Қурбонов.

С.БОЙМУРОДОВА, 
“ МаНаИа” мухбири.

Респу6ликамйя(:У 1 а х

АҲИЛЛИК НАТИЖАСИ
ЖИЗЗАХ шаҳридаги “Ҳайро- 

бод” маҳалласи маркази оқсоқол 
Акмал Бекмирзаев ҳамда тадбир- 
корлар саъй-ҳаракати билан қайта 
таъмирланди.

— Аҳиллик билан иш юритил- 
са, ҳар қандай масала ҳам ечими- 
ни топади, — дейди оқсоқол. — 
Маҳалла маркази ёнида 60 ўрин-

ли мажлислар зали ҳам қурилди. 
Яратилган шароитлар ходимлар 
фаолиятини жонлантиради.

Ҳомийлар маблағи эвазига 
марказ замонавий мебеллар би- 
лан жиҳозланди, идорага компь- 
ютер жамланмаси олиб берилди.

Абдували ҚАРШИЕВ, 
“ МаИаПа” мухбири.

НОГИРОНЛАР УЧУН 
ИЖАРА ХИЗМАТИ

САМАРҚАНД вилояти ноги- 
ронларни тиббий-ижтимоий ва 
касбий соғломлаштириш минта- 
қавий марказида мосламаларни 
ижарага бериш хизмати йўлга 
қўйилди.

— Ижара хизмати саломатли- 
гини вақтинча йўқотганларни ор- 
тиқча сарф-ҳаражатлардан озод 
қилади. Бемор соғайиб кетгуни-

га қадар ушбу шохобча хизмати- 
дан фойдаланиши мумкин, — дей- 
ди марказ директори Даврон Жу- 
маниёзов. — Марказ вилоят меҳ- 
нат ва аҳолини ижтимоий муҳо- 
фаза қилиш бошқармаси томони- 
дан зарур асбоб-ускуналар билан 
таъминланди.

Ўктам ҚУРБОНОВ, 
“ МаНаПа” мухбири.

КЎШНИЛАР 
ИШЛИ БЎЛИШДИ

ХОВОС тумани “Боғистон” ма- 
ҳалласида истиқомат қилувчи тад- 
биркор Анвар Мадалиев ўтган 
йили 500 дона товуқ билан ўз ҳов- 
лисида паррандачиликни ташкил 
этганди.

— Фаолиятимни бошлашимдан 
олдин фермага зарур асбоб-ус- 
куналар келтирдим, — дейди тад- 
биркор А.Мадалиев. — Ветерина-

рия хизмати ходимлари билан 
шартнома туздим. Натижа ёмон 
эмас. Ҳар куни 300 тагача тухум 
олиб, бозорга, маҳалладошлар- 
га сотяпмиз. Ҳозир оила аъзо- 
ларимдан ташқари, яна бир неча 
маҳалладошимиз ҳам иш билан 
таъминланди.

Тошпўлат ХАЙИТБОЕВ, 
“ МаЬаНа” мухбири.

“ ВАТАН ИЧРА ВАТАН”
“ МАХАЛЛА" жамғармасининг 

Хоразм вилояти бўлими, вилоят 
маданият ва спорт ишлари бош- 
қармаси ҳамда вилоят телеради- 
окомпанияси ҳамкорлйгида 
ёшлар ўртасида “Ватан ичра Ва- 
тан” кўрик-танлови ўтказилди. 
Тадбирда ёшлар маҳаллалар 
ҳаёти ва фаолияти, тарихи хусу- 
сидаги билимларини намойиш 
этишди. Саҳналаштирилган бади-

ий чиқишлар, спорт мусобақала- 
ри иштирокчиларда яхши таас- 
сурот қолдирди.

Мусобақа натижаларига кўра, 
барча шартла^йй пухта бажаргай 
Қўшкўпир тумани маҳаллалари 
жамоаси ғолибликни қўлга кирит- 
ди.

Абдулла САФОЕВ, 
“ МаНаМа” мухбири.

КУЧЛИ ДАВЛАТДАН -  КУНЛИ ФУКАРОЛИК ЖАМИЯТИ САРИ

ФУКДРОЛИК позицияси
ОЗОД ЮРТНИНГ ОБОД УИЛАРИ

ЯНГИ УЙЛАР -  
НАВРЎЗ ТУҲФАСИ
< [1]

Аҳолига қулайлик яратиш ва 
арзон қурилиш материаллари 
билан таъминлаш мақсадида, 
замонавий том ёпиш ва девор- 
боп материаллар ишлаб чиқа- 
рувчи саккиз янги корхона, шу 
жумладан, юқори қувватли етти- 
та ғишт заводи ишга туширил- 
ди. Қурилиш материалларини 
аҳолига арзон нархларда сотиш 
учун фирма дўконлари ва улар- 
нинг филиаллари иши йўлга 
қўйилмоқда.

Ўзбекистон Республикаси 
Президентининг 2009 йил 29 ян- 
варь куни қабул қилинган “Уй- 
жой фондини фойдаланишга 
тайёр ҳолда топшириш шартла- 
рида реконструкция қилиш ва 
таъмирлаш бўйича пудрат иш- 
ларини кенгайтиришни рағбат- 
лантиришга доир қўшимча чора- 
тадбирлар тўғрисида"ги қаро- 
рига асосан вилоятда ихтисос- 
лаштирилган қурилиш ташкилот- 
лари фаолият кўрсатмоқда. Улар 
ихтиёрига иш фаолиятида фой- 
даланиш учун зарур бўлган икки 
юзга яқин техника ва асбоб-ус- 
куналар берилди. Ўтган йили 
ташкил этилган корхоналар би- 
лан 3,8 миллиард сўмлик 62 
шартнома тузилиб, ҳозирга 
қадар 2,4 миллиард сўмлик иш- 
лар амалга оширилди.

Айни пайтда замонавий архи- 
тектура талаблари ҳамда маҳал- 
лий шарт-шароитлар асосида 
қурилаётган Янгийўл тумани- 
нинг “Дўстлик", Чиноз тумани- 
нинг Т.Эрназаров номидаги, 
Бўка туманининг Жағалбойли 
маҳаллалари ҳудудида намуна- 
вий лойиҳалар асосида якка 
тартибда қурилаётган 60 уйда

қурилиш ишлари ниҳоясига ет- 
моқда. Наврўз байрами арафа- 
сида мазкур уй-жойлар тайёр 
ҳолда эгаларига топширилади. 
Ушбу кўркам қишлоқларни ичим- 
лик суви, табиий газ ва электр 
энергияси билан таъминлашга 
ҳам алоҳида эътибор қаратил- 
моқда.

Чиноз туманининг Т.Эрназа- 
ров номидаги маҳалласида 2,5 
гектар ер майдонида қад рост- 
лаётган ўнта уч, яна шунча тўрт 
хонали турар-жой бинолари, ма- 
даний-маиший иншоотларда 
охирги пардозлаш ишлари ба- 
жарилмоқда.

— Бу ерда замонавий уй-жой- 
лар билан бирга савдо ва маи- 
ший хизмат кўрсатиш шохобча- 
лари, спорт майдончалари ва 
бошқа ижтимоий объектлар ҳам 
бунёд этилмоқда, — дейди ту- 
мандаги 33-кўчма механизаци- 
ялашган жамланма қурилиш 
ташкилоти раҳбари Аҳмадали 
Худойберганов. — Тузилган 
шартномага асосан 900 милли- 
он сўмдан ортиқ маблағ ўзлаш- 
тирилди. Уйлар пишиқ ғишт ва 
бошқа замонавий, мустаҳкам 
қурилиш материалларидан фой- 
даланилган ҳолда барпо этилди. 
Улар барча коммуникация тар- 
моқларига эга бўлади, шарт-ша- 
роитлар шаҳардагидан кам 
бўлмайди .

«Қишлоқ қурилиш инвест» ин- 
жиниринг компанияси Тошкент 
вилояти филиалидан олинган 
маълумотга кўра, жорий йилда 
вилоятнинг барча туманларида 
600 дан ортиқ ана шундай ту- 
рар-жой бинолари қурилади.

Лутфулла СУВОНОВ, 
ЎзА мухбири.

А ввало, фуқаролик позиция- 
си нима ва у қандай шакл- 
лантирилади, деган савол- 
га аниқлик киритсак. Мута- 

хассисларнинг қайд этишича, фаол 
фуқаролик позициясини шаклланти- 
риш — бу халқнинг тарихи, маъна- 
вий қадриятлари, она-Ватаннинг 
имконияти ва истиқболини билиш 
ҳамда қадрлаш, улар билан фахр- 
ланиш, миллий манфаатларни амал- 
га оширишда ҳисса қўшиш демак- 
дир. Онгли фуқаролик позицияси- 
да бўлиш — ўз халқининг минг йил- 
лар давомида яратиб келинган мод- 
дий ва маънавий бойликлари, та- 
рихий мероси, урф-одатлари, анъ- 
аналари, одоб-ахлоқи, турмуш тар- 
зи, юксак маънавияти, барча тари- 
хий ютуқлари ва сабоқларига чек- 
сиз ҳурмат-эътибор билан муноса- 
батда бўлиш, уларни авайлаб-ас- 
раш, деганидир. Булар сирасига 
фуқароларнинг ўз ҳуқуқ ва бурчла- 
рини, мажбуриятларини мукаммал 
билиши ҳам киради.

Жойларда аҳолининг ҳуқуқий 
билим ва кўникмаларини бойитиш, 
маданиятини юксалтириш, ёшлар- 
ни миллий қадриятлар, аънанала- 
римиз асосида вояга етказиш мақ- 
садида олиб борилаётган тарғи- 
бот-ташвиқот ишлари, тадбирлар 
амалда ана шундай эзгу мақсадлар 
ижросини таъминлаётир. Айтиш 
жоизки, маҳаллалардаги тарғибот- 
ташвиқот ишлари аҳолида фаол фу- 
қаролик позициясини шаклланти- 
ришга хизмат қилаётир. Кўпчилик 
фуқаролар йиғинлари раислари ва 
маслаҳатчиларининг эътироф эти- 
шича, қатъий фикр ва дунёқараш- 
га эга инсонгина жамият олдидаги 
устувор мақсадлар нимадан ибо- 
ратлигини тушуниб, халқ ва жами- 
ят олдидаги масъулиятини чуқур 
ҳис этади. Қолаверса, бу ёшлар-

нинг ижтимоий-сиёсий фаоллиги- 
ни оширишга, маънавий комиллик- 
ка эришишига хизмат қилади. 
Ўзлигини англаган инсонгина ота- 
боболарига муносиб ворис бўлиш- 
га, ўзига билдирилган ишончни 
оқлашга интилади, четдан кириб 
келаётган турли бузғунчи ғоялар, 
ёт оқимларга кўр-кўрона эргашмас- 
дан, борлиқни ўз ақл-заковати би- 
лан идрок этиб, мустаҳкам пози- 
цияда тура олади.

“Бугунги кунда одамзот маълум 
бир давлатлар ва сиёсий кучлар- 
нинг манфаатларигагина хизмат 
қиладиган, олис-яқин манбалардан 
тарқаладиган, турли маъно-мазмун- 
даги мафкуравий кучларнинг таъ- 
сирини доимий равишда сезиб 
яшайди. Мана шундай бир вазият- 
да одам ўз мустақил фикрига, со- 
бит эътиқодига, ўзи таяниб яшай- 
диган ҳаётий-миллий қадриятлар- 
га, шаклланган дунёқараш ва мус- 
таҳкам иродага эга бўлмаса, ҳар 
турли мафкураларнинг босимига, 
уларнинг гоҳ ошкора, гоҳ пинҳона 
кўринишдаги тазйиқларига бар- 
дош бериши амримаҳол” , деб таъ- 
кидлаганди давлатимиз раҳбари.

Дарҳақиқат, фуқаролар йиғинла- 
ри фаоллари кўзлаган мақсад ҳам 
лоқайдлик туфайли турмушимизда 
турли салбйй иллатларнинг келиб 
чиқишига йўл қўймасликдан ибо- 
ратдир.

Бугунга келиб, қайси бир юрт- 
дошимиздан сўраманг,
Президентимиз ва ҳукуматимиз тан- 
лаган кучли фуқаролик жамияти, 
ҳуқуқий демократик давлатни шак- 
ллантириш йўлини қўллаб-қувватла- 
шини, ҳаётга татбиқ этилаётган 
кенг кўламли ислоҳотлар замири- 
да фаровон ҳаёт барпо этишдек 
эзгу мақсадлар ётганини, бундай 
хайрли ишларга ўз меҳнати ва са- 
доқати билан муносиб ҳисса қўша- 
ётганини фахрланиб гапиради. Бу 
ҳамюртларимизда фаол ва онгли

фуқаролик позицияси шаклланга- 
нидан далолат, албатта.

Ҳуқуқ соҳасида изчил равишда 
ўтказилаётган ислоҳотлар кутилган 
самарани бермоқда. Қабул қилин- 
ган қонунлар, қатор қарор ва 
ҳуқуқий-ме'^ёрий ҳужжатларнинг 
моҳияти аҳоли ўртасида кенг тар- 
ғиб этиб борилаётгани натижаси- 
да халқимизнинг ижтимоий-сиёсий 
фаоллиги ортмокда, ҳуқуқий савод- 
хонлиги ва маданияти шаклланмоқ- 
да. Эндиликда фуқаролар ўзлари 
сайлаган ваколатли вакили орқали 
давлат ва жамият бошқарувида 
фаол иштирок этаётир.

2009 йил 27 декабрда Ўзбекис- 
тон Республикаси Олий Мажлиси 
Қонунчилик палатасига ҳамда халқ 
депутатлари вилоят, туман ва ша- 
ҳар кенгашларига бўлиб ўтган сай- 
ловлар бу фикримизнинг исботи 
бўла олади. Масалан, сайловлар- 
да иштирок этиш учун 17 миллион 
215 минг 700 нафар фуқаро рўйхат- 
га олинган бўлса, овоз бериш жа- 
раёнида улардан 15 миллион 108 
мингдан ортиғи иштирок этди. 
Яъни умумий сайловчиларнинг 
87,8 фоизи сайловда қатнашди. 
Халқаро тажрибадан маълумки, де- 
путатликка сайловлардаги бундай 
кўрсаткич кам кузатилади.

Сиёсий партиялар ва улар то- 
монидан кўрсатилган номзодлар 
ўртасидаги кучли рақобат натижа- 
сида депутатликка сайловлар ўтка- 
зилган 39 та сайлов округида бир 
неча номзоддан бирортаси ҳам 
етарлича овоз тўплай олмади. Бу 
фуқароларнинг ўз ҳуқуқларини яхши 
билишидан, энг мақбул номзодги- 
на эл-юрт фаровонлиги, жамият 
тараққиёти у.чун муносиб ҳисса 
қўша олиши мумкинлигини англа- 
ганидан далолат беради.

Сайловларнинг бундай кўтарин- 
ки руҳда, уюшқоқлик билан ўтиши- 
да ўзини ўзи бошқариш органла- 
ри фаоллари иштирокини алоҳида

таъкидлаш жоиз. Аҳолининг овоз 
бериш жараёнларидаги иштироки- 
ни таъминлаш учун олиб борилган 
тушунтириш ишларида, фуқаролар- 
ни сайлов куни, жойи, тартиби ва 
бу борадаги ахборотлардан во- 
қиф қилишда кўчабоши ва уйбо- 
шилар, айниқса, фаоллик кўрсатиш- 
ди.

— Ҳудудимиздаги кўпқаватли уй- 
лар бошлиқлари низомда белгилан- 
ган тартибда фуқароларни сайлов- 
га жалб этиш учун ҳар бир хона- 
донда бўлиб, тушунтириш ишлари- 
ни олиб боришди, — дейди пой- 
тахтимиздаги “Ҳумоюн” маҳалласи 
оқсоқоли Зикрилло Эрматов. — 
Мени ҳурсанд қилган жиҳати, улар- 
нинг саъй-ҳаракати бесамар кетма- 
ди. Фуқаролар қонуний ҳуқуқидан 
унумли фойдаланиб, энг муносиб 
номзодга овоз берди. Бундан шун- 
дай хулосага келиш мумкинки, фу- 
қаролар йиғинларининг ҳар бир 
мутасаддиси аҳолининг ижтимоий- 
сиёсий фаоллигини оширишда ўз 
улушини қўшяпти.

Шунингдек, фаол фуқаролар 
ҳукуматимиз томонидан эълон 
қилинган қонун лойиҳаларига, Пре- 
зидентимизнинг қарор ва фармон- 
ларига эркин муносабат билди- 
риб, оммавий ахборот воситала- 
рида чиқишлар қилмоқда. Булар 
фуқароларнинг жамият ҳаётидаги 
роли ортиб бораётгани ва сиё- 
сий фаоллиги ошаётганининг ис- 
ботидир.

Юқоридаги факт ва далиллардан 
келиб чиқиб айтиш мумкинки, 
аҳолининг фаол фуқаролик позици- 
ясига эгалиги, фуқаролик жамияти 
институтларининг роли ортаётгани 
мамлакатимизда кучли фуқаролик 
жамиятини шакллантиришда, ўз нуқ- 
таи-назари, мустақил фикрига эга 
авлодни вояга етказишда муҳим 
омил бўлиб хизмат қилади.

Қамза АБДУЛЛАЕВ,
“ МаЬаПа”  мухбири.



--------  ИНКИРОЗГА ҚАРШИ ЧОРАЛАР
ДАСТУРИ -  АМАЛДА

ПАРРАНДАЧИЛИК -  
СЕРДАРОМАД СОҲА

Қашқадарё вилоятида шахсий 
ёрдамчи, деҳқон ва фермер хўжа- 
ликларида паррандачиликни ри- 
вожлантиришга алоҳида эътибор 
қаратилмокда. Бу парҳез гўшт ва 
тухум етиштиришни кўпайтириш 
билан бирга аҳоли бандлигини 
таъминлашда муҳим омил 
бўлмоқда.

Қамаши тумани Чим қишло- 
ғида фаолият кўрсатаётган 
«Иқболхоним» паррандачилик 
фермаси ўтган йили ташкил 
этилган эди. Қисқа вақт ичида 
бу ерда парвариш қилинаётган 
наслдор товуқлар сони тўрт 
мингдан ошди.

Вилоятда сердаромад тармоқ
-  паррандачиликни ривожланти- 
риш, туманларда ихтисослашган 
фермер хўжаликларини ташкил 
этиш бўйича алоҳида дастур 
ишлаб чиқилиб, зарур чора-тад- 
бирлар амалга оширилмоқда. 
Ушбу дастурга асосан ўтган 
йили ташкил этилган парранда- 
чилик фермаларида 200 дан 
зиёд қўшимча иш ўринлари яра- 
тилди. Ихтисослаштирилган 
фермер хўжаликлари ҳамда тад- 
биркорлик субъектларида 335 
минг бошдан зиёд парранда пар- 
вариш қилинмоқда.

ЎзА.

Шу йилнинг январь ойида Тош- 
кент вилояти, Қибрай туманида 
«МИк Неауеп В1 2 пез» МЧЖ ўз иши- 
ни бошлади. Корхона бугунги кун- 
да 10 турдан ортиқ қатиқ, йогурт, 
творог, сметана ва бошқа турда- 
ги сут маҳсулотларини «МПк

Неауеп» номи билан ишлаб чиқар- 
моқда. Маҳсулотлар асосан Тош- 
кент шаҳар дўконларида сотил- 
моқда.

Корхонада ўз фермер хўжалиги 
ташкил қилинган бўлиб, унда 20

ган сут шу корхонада қайта ишла- 
ниб маҳсулот чиқарилади.

СУРАТДА: корхона ишчиси Раъ- 
но Йўлдошк,улова ускуналарнинг 
бир маромда ишлашини таъмин-

дан ортиқ сигир боқилади, олин- лаяпти.

МАҚАЛЛАДА САНОАТ

СИФАТИ ХОРИЖНИКИДАН ҚОЛИШМАЙДИ
Б ухоро вилояти Ромитан тума- 

нидаги «Чандир» маҳалласи 
аёллари тонг ёришмай туриб 
ҳовли супуриш, сигир соғиш, 
нонушта тай- 

ёрлаш каби юмушлар 
билан банд бўлиша- 
ди. Яқин-яқингача 
улар сут, сариёғ, 
қаймоқ солинган елим 
идиш ва челакларни 
кўтариб, автобусда 
машаққат, чекиб вило- ’АТТлу!! СТ ь ' I
ят марказидаги бо- 
зорга боришарди.
Олиб борган маҳсу- 
лотлари сотилса-ку 
яхши, аммо акси 
бўлса-чи? Елим идиш- 
ларга солинган сут 
маҳсулотлари ёзнинг 
иссиқ кунларида сифатини йўқотиб 
айниб қолар, аёллар меҳнати зое ке- 
тар, маҳсулот увол бўларди.

Ниҳоят мазкур ҳудудда сутни 
қайта ишлайдиган кичик завод 
ишга тушдию қишлоқ аёлларининг 
меҳнати енгиллашди. Эндиликда 
улар соғио олинган сутни ҳеч қан- 
дай оворагарчиликсиз ҳар тонг 
дарвозалари олдига келиб тўхтай- 
диган махсус машинага топшири- 
шади. Қувонарлиси, маҳсулот бо-

Ниҳоят мазкур ҳудудда 
сутни қайта ишлайдиган 
кичик завод ишга тушди- 

ю қишлоқ аёлларининг 
мехнати енгиллашди

олинган сутни ҳеч қандай 
оворагарчиликсиз ҳар 

тонг дарвозалари олдига 
келиб тўхтайдиган махсус 
машинага топширишади.

КОИ1ЧЛ 
эХ

зор нархида сотиб олинади.
Бир кунда 700 литр сутни қайта 

ишлаш қувватига эга мазкур кор- 
хонада пишлоқ, бринза, сметана, 

сариёғ каби маҳсу- 
лотлар ишлаб чиқа- 
рилмоқда.

Тадбиркор Одил 
Каримов ўтган йили 
«Ҳамкорбанк» вилоят 
филиалидан 30 мил-
лион сўм кредит ол-чл’ I' > •’ Г; . _ ган эди. Унга узи
жамғарган маблағи-
ни қўшиб Россия ва
Хитойдан сутни
қайта ишлаш техно-
логияларини олиб
келди ва корхона фа-
олиятини йўлга
қўйди. Ҳозирги кун-

да ўн нафарга яқин ишчи меҳнат
қилаётган бу завод маҳсулотлари-
га вилоятнинг бошқа туманларида
ҳам талаб катта. Чунки маҳаллий
маҳсулотнинг сифати хориждаги-
дан қолишмайди ҳамда анча арзон.

— Келгусида кичик заводимиз- 
нинг ишлаб чиқариш фаолиятини 
кенгайтириш ниятидамиз. Маълум- 
ки, қадимда аждодларимиз бирги- 
на сутнинг ўзидан 50 дан зиёд тур- 
даги маҳсулот тайёрлашган. Биз ана

шу анъанани саноат усулида давом 
эттирмоқчимиз. Агар лойиҳалари- 
миз амалга ошса, яна янги техно- 
логия олиб келиш имконияти туғи- 
лади. Бу билан заводда яна 50 тага 
яқин янги иш ўрни яратилади, — 
дейди тадбиркор Одил Каримов.

Ўрни келганда айтиш жоизки, 
сўнгги йилларда «Чандир»да сано- 
ат корхоналари сони ортиб бор- 
мокда. Хусусан, «Маҳмуд Тоир, Меҳ- 
риддин» хусусий корхонаси раҳба- 
ри-Маҳмуд ТоироепраҳбарлиК' «дпламмм 
ётгаи^корхонада^турли' ҳажм' вааг' 
кўринишдаги йўлак плиткалари иш- 
лаб чиқарилмоқда. Бу эса қишлоқ- 
даги хонадонлар йўлакларини бе- 
зашда, қолаверса, биноларни за- 
монавий тарзда таъмирлашда қўл 
келаётир.

Бугунги кунда корхонада 5 та иш 
ўрни яратилган бўлиб, уларга, асо- 
сан, маҳалладаги ишсиз фуқаролар 
жалб этилган. Корхонада бир кун- 
да 50-60 квадрат метр ҳажмда қури- 
лиш маҳсулотлари тайёрланмоқда.

— Истиқлолга эришганимиздан 
сўнг юртдошларимизнинг ҳаётга 
муносабати ўзгарди, турмуш тар- 
зини яхшилашга интилишлари 
ортди. Авваллари қишлоқ кўчала- 
ри, ҳовли йўлаклари қишда лой, 
ёзда эса қумлоқ бўларди. Энди

ҳар бир ҳовлида йўлак плиткала- 
ри ётқизилиб, қишлоқ кўчалари ва 
уй-жойлари замонавий кўриниш- 
га эга бўлмоқда. Ҳудудимизда 
биргина саноат йўналишида 
тўртта хусусий корхона мавжуд. 
Бундан ташқари, фермер хўжалик- 
лари, маиший хизмат кўрсатиш 
соҳалари ҳамда 30 та хусусий тад- 
биркорлик субъектлари фаолият 
кўрсатмоқда. Айтиш жоизки, қиш- 
лоқдаги мазкур саноат корхона- 
ларинишмпфаолияти туфайли ма- 
ҳалладеги ишсетэяер^сони ҳам ка- 
майди, аҳоли турмуши фаровон- 
лиги яхшиланди. Шунингдек, ма- 
ҳалладаги кам таъминланганлар, 
қариялар, ногиронлар ҳам маҳал- 
ла тадбиркорларининг доимий 
эътиборида, — дейди йиғин раи- 
си Самад Худоев.

Дарҳақиқат, маҳалладаги обо- 
дончилик ишларида ҳам тадбир- 
корлар кўмаги алоҳида ўрин тута- 
ди. Қишлоқдаги илгари колхоз идо- 
раси бўлган бино капитал таъмир- 
ланиб, маҳалла фуқаролар йиғини 
ихтиёрига топширилди. Маҳалла 
аҳлини тоза ичимлик суви билан 
таъминлаш мақсадида марказий 
сув қувури тортилди.

Акбар РУСТАМОВ, 
«МаЬаМа» мухбири.

РИВОЖЛАНИШ ОДИМЛАРИ

ТАШАББУС ТАРАҚҚИЕТГА
ЕТАКЛАИДИ

ЎТА замонавий бўлмаса-да, 
бироқ шинамгина жиҳозланган хо- 
нада ўтирган қишлоқ қариялари- 
нинг гурунги анча давом этди.

— Эсингиздами, — дея гап бош- 
лади кўпни кўрган Турсунбой Бол- 
табоев даврадошларига. — Ўша 
кезларда кечани кундузга улаб меҳ- 
нат қилардик. Лекин маҳалла гуза- 
ри қуриш, қишлоқдошларимизнинг 
бошини қўшадиган, муаммоларни 
биргаликда ечадиган масканни бар- 
по этиш ҳеч кимнинг хаёлига ҳам 
келмаган экан.

— Нимасини айтасиз, — деди 
унинг фикрига қўшилиб Эрмат 
бобо. — Қиш кунларида одамлар 
тайинли жой бўлмаганидан ариқ 
бўйида чордона қуриб зах жойда 
ўтиришарди. Маҳаллада нима гап, 
қандай янгиликлар бўлаётганини 
билмасдик. Имкониятлар туфайли 
ҳаммасига эришяпмиз. Ҳашаматли 
бўлмаса-да, гузаримиз бор. Азалий 
удумларимиздан бири — ҳашар ту- 
файли ободончилик ишлари ўз 
ўрнида бўлаяпти.

Нуронийларнинг фахрланганича 
бор. Бир пайтлар Асакадаги “Қора- 
қий” маҳалласини ҳатто тумандаги- 
лар ҳам яхши билмасди. Энди эса 
бу маҳаллани нафақат мамлакати- 
миз, ҳатто бошқа республикада ҳам 
танишади. Бунинг сабаби шундай: 
“Қорақий” туман марказидан анча 
узоқда жойлашган. Истиқлол эпкин- 
лари туфайли ўзини ўзи бошқариш 
органлари — маҳаллалар ривожи- 
га кенг имкониятлар яратилгач, бу 
жойда ҳам тадбиркорлик ва кичик 
бизнесни шакллантиришга алоҳи- 
да эътибор қаратилди. Маҳалла 
оқсоқоли Нусратулло Музаффаров 
оила иқтисодини пухта биладиган 
ва ҳар ишни етти ўлчаб кесадиган- 
лардан экани янада қўл келди.

Даставвап, маҳалла фаоллари ва 
ҳомийлар кенгаши тузилиб, сўнг 
ободончилик ишлари бошлаб юбо- 
рилди. Кўчаларга файз киритди, 
ташландиқ бино ҳашар йўли билан 
таъмирланиб маҳалла марказига 
айлантирилди. Мазкур кенгашга 
иқтисодчилар, кўпни кўрган тажри- 
бали кишилар, ҳуқуқшунос ва 
ўқитувчилар жалб қилинди. Улар 
ҳамкорлигида 590.та хонадоннинг 
шароити, иқтисодии^аҳволи, кун- 
далик харажатлари таҳлил этилди.

Қиш кунларининг бирида оқсо- 
қол барча хонадонлар бошлиғини 
тўплаб, ҳар бирининг имкониятла- 
ри ҳақида батафсил тўхталди. Сўнг 
шахсий томорқа хўжаликларида ис- 
сикҳона куриш, 10 та хонадонда ду- 
радгорлик ва темирчиликни йўлга 
қўйиш уқтирилди. Ташаббус бар- 
чани қизиқтирди. Шу боис, ишга 
киришилди, кам даромадлиларга 
ҳомийлар моддий кўмаклашди.

Ҳозирги кунда “Қорақий” маҳал- 
ласидаги хонадонларнинг 70 фои- 
зида иссиқхона мавжуд. Бу жойда 
етиштирилаётган эртачи помидор, 
бодринг, булғор қалампири ва бош- 
қа маҳсулотлар харидоргир. Энг 
муҳими, бир пайтлар фақат маош- 
га ёки нафақага кўз тикиб турган 
кишилар энди тадбиркор, ишби-

лармон. Замонавий уйлар қуриб, 
қўралари мол-ҳолга, катаклари пар- 
рандага тўла.

Иқтисод мустаҳкамланавергач, 
хайрли ишлар ҳам рўёбга чиқаве- 
раркан. Масалан, томорқасида ис- 
сиқхона қуриб, эл дастурхонига си- 
фатли маҳсулот етиштириб бера- 
ётганлардан бири Одилхон Ибра- 
гимов ўзини ўзи иқтисодий мус- 
таҳкамлаб олгач, маҳапла учун 5 ки- 
лометрдан янги газ тармоғини олиб 
келишга кўмаклашди. Ёки яна бир 
ишбилармон 8 нафар 100 ёшдан 
ошган нуронийларга ҳомийлик 
ёрдами кўрсатиб, байрам ва тад- 
бирларда уларни йўқлаб турибди. 
Шунингдек, ҳашар йўли ва ҳомий- 
лар кучи билан ташландиқ ҳолга ке- 
либ қолган қабристон ободонлаш- 
тирилди.

Жаҳонда юз бераётган молия- 
вий-иқтисодий инқироз қорақий- 
ликларни ҳам ҳушёрликка чорламоқ- 
да. Ўтган йили оқсоқол бошчили- 
гида фаоллар ва ҳомийлар кенга- 
шиб истиқболли бизнес-режа иш- 
лаб чиқишди. Самара кутилганидан- 
да яхшироқ бўлди. Ҳар қайси хо- 
надон аҳли товуқчилик ва чорвачи- 
лик, сабзавотчилик билан шуғулла- 
нишга чорланди. Кам даромадли 
оилаларнинг бу борадаги муаммо- 
лари бартараф этилди. Ҳозир ма- 
ҳалладаги олди хонадонларда 500- 
600 та товуқ, 10-12 бош қорамол, 
имконияти чекланган хонадонлар- 
да эса 50 та товуқ ва 2-3 бош қора- 
мол бор.

Бу ўз-ўзидан оилани таъминлаш 
билан бирга, етиштирилаётган маҳ- 
сулотларни қайта ишлаш, кичик 
корхоналарни қуриб, ишга туши- 
риш имкониятини туғдирмоқда. 
Ҳисоб-китобларга қараганда, ўтган 
йили қорақийликлар рўзғоридан 
орттириб, Андижон, Асака шаҳар- 
л̂ ари бозорлари орқали 1,5 милли- 
<£н дона тухум, 2 тонна парҳез 
гўшти, 7 тонна суг ва сут маҳсулот- 

С лари, 70 тонна сабзавот ва бошқа 
кундалик маҳсулотларни аҳолига ет- 
казиб беришган. Фақат шунинг ўзи- 
дан маҳаллага камида 20-30 мил- 
лион сўм даромад киряпти.

— Маҳалладошлар бир сўм ха- 
-*ражат қирса, эртага ,қанча наф ке- 
^ш ш ининг ҳадисини олишди,’ бозор 

тамойилларига мослашишди, — 
дейди оқсоқол Нусратулло Музаф- 
фаров. — Улар ва ҳомийлар кўма- 
гида кўчаларимиз чирой очмоқда. 
Яқинда 5 та компьютер олдик, ин- 
тернетга уландик. Барча фуқаролар 
ўзларига керакли маълумотларга эга 
бўлиши учун шароитлар яратилди.

Умуман, “Қорақий” маҳапласи ва 
маҳалла аҳлининг ўз турмуши фа- 
ровонлигини янада ошириш соҳа- 
сида қилаётган саъй-ҳаракатлари 
хусусида кўп ва хўп ёзса арзигу- 
лик. Бу масканда тадбиркорлик 
қарор топиб, янги иш ўринлари 
яратилишида тегишли ташкилот- 
ларнинг кўмаги, ҳомийлиги жуда 
қўл келмоқда.

Абдусами ҲАҚБЕРДИЕВ, 
журналист.

ГИЁҲВАНДЛИК -  АСР ВАБОСИ

ИЛЛАТГА КДРШИ КУРАШ
МАМЛАКДТИМИЗ маҳаллалари ҳамкорлигида амалга оширилаётгани ижобий натижаларни бермокда

м
амлакатимизда ешларни 
комил шахс қилиб 
тарбиялаш, уларни ижти- 
моий қўллаб-қувватлаш ва 
ҳуқуқий саводхонлигини 

оширишнинг самарали механизми 
яратилган. 2010 йилнинг Баркамол 
авлод йили, деб аталгани бу бора- 
даги улкан вазифаларни янада кенг 
қамровда давом эттириш учун бар- 
ча зарур имконият ва шароитлар- 
ни яратиб бермоқда. Зеро, кучли 
фуқаролик жамияти барпо этиш жа- 
раёнида баркамол авлодни 
тарбиялаш бугунги куннинг дол- 
зарб вазифаси бўлиб турибди. Шу 
боис, “Баркамол авлод йили” Дав- 
лат дастурида ҳам ёшлар ўртасида 
соғлом турмуш тарзини қарор топ- 
тириш, уларни ичкиликбозлик ва 
гиёҳвандлик иллатларидан ҳимоя 
қилиш асосий мақсадлардан бири 
сифатида белгилаб қўйилди.

Маълумки, дунё мамлакатлари- 
да инсон саломатлигига, ёш авлод 
тарбиясига салбий таъсир кўрса- 
таётган, XXI асрнинг глобал муам- 
моларидан бири гиёҳвандликка 
қарши кураш борасида кескин 
чора-тадбирлар амалга оширил- 
моқда. Хусусан, мамлакатимизда 
ҳам бу иллатнинг олдини олишда 
давлат, нодавлат ҳамда ўзини ўзи 
бошқариш органлари ҳамкорликда 
фаолият олиб бормоқда. Айниқса, 
ҳукуматимиз томонидан «2007—
2010 йилларга мўлжалланган нар- 
котик моддаларнинг ғайриқонуний

айланишига ва уларнинг суиистеъ- 
молига қарши кураш» Давлат дас- 
турининг қабул қилингани наркот- 
рафик ва гиёҳвандликнинг олдини 
олишда, қолаверса, маҳалла, мак- 
таб, касб-ҳунар коллежи, олий ўқув 
юртларида тарғибот-ташвиқот иш- 
ларини изчил олиб боришда дас- 
туриламал бўлиб хизмат қилмоқда.

— Дастурга асосан, Ўзбекистон 
Республикаси Ички ишлар вазирли- 
ги ташаббуси билан наркотик мод- 
даларнинг ёшлар ўртасида тарқали- 
ши олдини олиш, республикамиз 
ҳудудига ушбу иллатнинг кириб ке- 
лиш йўлларини тўсиш бўйича тезкор- 
профилактик тадбирлар ўтказиб ке- 
линмоқда. Жумладан, «Ёшлар ораси- 
да наркотик воситаларнинг тарқати- 
лишига қарши кураш» ойлиги ҳамда 
“Қорадори”, «Таркибида наркотик ва 
психотроп моддалари бўлган дори- 
дармонларнинг ноқонуний муомала- 
сига қарши кураш», «Тўсиқ» каби тад- 
бирлар ҳуқуқни муҳофаза қилувчи 
идоралар, турли ташкилотлар, ўзини 
ўзи бошқариш органлари ҳамкорли- 
гида ташкиллаштирилмокда. Натижа- 
да 2009 йилда ички ишлар идорала- 
ри томонидан наркотик моддалар 
билан боғлиқ 8554 та жиноят фош 
этилди. Жорий йилнинг 1 феврали- 
дан 1 мартига қдцар касб-ҳунар кол- 
лежлари, академик лицейлар, олий 
ўқув юртлари талабаларининг ҳуқуқий 
билимларини ошириш, улар томо- 
нидан ҳуқуқбузарлик ва жиноят со- 
дир этилиши, гиёҳванд моддалар ис-

теъмол қилинишининг олдини олиш 
мақсадида «Пойтахт ёшлари гиёҳван- 
дликка қарши», «Гиёҳвандлик билан 
эмас, спорт билан машғул бўл» мав- 
зуларида профилактик суҳбатлар 
ўтказилмоқда. Ана шу давра суҳбат- 
ларида гиёҳвандлик аср вабоси экан- 
лиги жойлардаги маҳалла фаоллари 
кўмагида таъсирчан услубларда 
ёшлар онги ва қалбига сингдириб 
борилмокда, — дейди Тошкент ша- 
ҳар ИИББ ҳуқуқбузарликларнинг ол- 
дини олиш бошқармаси бошлиғи 
подполковник Бахтиёр Эгамбердиев.

Дарҳақиқат, Бирлашган Миллат- 
лар Ташкилотининг маълумотлари- 
га кўра, бугунги кунда Ер шари 
аҳолисининг 200 миллионга яқини, 
яъни 3 фоиздан ортиғи наркотик 
моддаларни нотиббий равишда 
истеъмол қилар экан. Шундан сал- 
кам 2 миллиони ОИТС билан ка- 
салланганлардир. Француз олими 
Демма 28 йил давомида наркотик 
моддаларни истеъмол қилувчи 10 
та оилани кузатган. Афсуски, бу 
оилаларда дунёга келган болалар- 
нинг 90 фоизи ногирон. Мутахас- 
сисларнинг фикрича, гиёҳвандлар- 
нинг аксарияти турли касалликлар- 
га, хусусан, ўпка раки, асаб, бўғма 
касалликларига чалинар экан. Де- 
мак, трансчегаравий жиноятлар, 
уюшган жиноятчилик ва наркотраф- 
фик, наркотикларни етказиб бериш 
ва тарқатиш ўчоқларига қарши ку- 
раш дунё ҳамжамияти олдида тур- 
ган XXI асрнинг энг муҳим вазифа-

ларидан-’бири бўлиб қолмоқда.
— ^ Президентимизнинг

Ўзбекистон Республикаси Олий 
Мажлиси Қонунчилик палатаси ва 
Сенатининг қўшма мажлисидаги 
маърузасида маҳалла тизимига 
жуда катта ишонч билдирилди. 
Маърузада таъкидланганидек, бу- 
гун маҳалла фуқаролари, айниқ- 
са, ёшларимизнинг маънавий-ах- 
лоқий тарбияси билан боғлиқ ма- 
салаларни ечиш, мавжуд муаммо- 
ларни бартараф этиш, жойларда 
жамоат тартиби ва хавфсизлиги- 
ни сақлаш борасида муҳим ўрин 
тутади. Шундан келиб чиқиб ай- 
тадиган бўлсам, биз профилакти- 
ка инспектори, посбон, маҳалла 
маслаҳатчиси билан маҳалламиз- 
даги ҳар бир фуқаронинг юриш- 
туришидан доимо хабардор 
бўлишга ҳаракат қиламиз. Айниқ- 
са, маҳалламиз ёшларига мута- 
хассисларни жалб этган ҳолда ги- 
ёҳвандлик оқибатлари ҳақида ба- 
тафсил маълумот бериб борил- 
моқда. Бундан ташқари, ичкилик- 
бозликка ружу қўйган фуқарола- 
римиз билан индивидуал суҳбат- 
лашилади. Айниқса, гиёҳвандлик 
билан шуғулланишга мойил 
ёшларни пайқаб қолсак, ҳуқуқ- 
тартибот идоралари ва маҳалла 
посбонлари билан ҳамкорликда 
иш олиб борамиз. Асосий эъти- 
бор ёшлар орасида спортни ом- 
малаштиришга, аҳоли бандлиги- 
ни оширишга қаратилган. Бунинг

натижасида маҳалламизда
ҳуқуқбузарлик ҳолатлари анча ка- 
майди, — дейди Юнусобод тума- 
нидаги Мирзо Улуғбек номидаги 
маҳалла фуқаролар йиғини раи- 
си Зиёвуддин Аброров.

Бугунги кунда Бирлашган Мил- 
латлар Ташкилоти, АҚШ, Германия 
ва бошқа ривожланган давлатлар 
Ўзбекистонни Марказий Осиё дав- 
латлари ўртасида наркотик модда- 
ларга қарши курашда ишончли 
ҳамкор сифатида тан олишган. Шу 
боис, миллат танламайдиган, чега- 
ра билмайдиган наркобизнесга 
қарши курашда республикамизда 
Бирлашган Миллатлар Ташкилоти, 
Европа Иттифоқи ва бошқа халқа- 
ро ташкилотлар билан ҳамкорлик- 
да қатор дастурлар амалга оши- 
рилмоқда.

— Мамлакатимиздаги ҳар бир 
ўғил-қиз гиёҳвандпикнинг жирканч 
таъсирига тушиб қолишдек ёмон 
оқибатлардан ўзини, ўз келажагини 
ҳимоя қилишлари лозим. Бу ҳимоя 
эса мамлакатимизда биз ёшлар учун 
яратилган улкан имконият ва шаро- 
итлардир. 2010 йилнинг Баркамол 
авлод йили, деб эълон қилиниши 
ҳам ёш авлодга кўрсатилаётган ғам- 
хўрликнинг яна бир намунаси. Биз 
маҳалла ёшлари гиёҳвандлик каби 
иллатларга қарши ўз билим ва та- 
факкуримиз воситасида курашмоғи- 
миз даркор, — дейди Ўзбекистон 
Миллий университети магистранти 
Хуршид Далиев.

Тошкент шаҳар ИИББ ҳуқуқбу- 
зарликларнинг олдини олиш бош- 
қармаси томонидан 2010 йил — 
Баркамол авлод йилида яна бир 
янги чора-тадбирлар дастур ре- 
жаси ишлаб чиқилди. Шартли ра- 
вишда «Маҳалла» деб номланган 
мазкур режадан кўзланган асосий 
мақсад маҳалла ҳудудида жамоат 
тартибини сақлаш, жиноятчилик 
ва гиёҳвандликка қарши кураш ва 
унинг олдини олиш борасида 
амалга оширилаётган ишларнинг 
самарадорлигини ошириш, ижти- 
моий-сиёсий вазиятни барқарор- 
лаштириш учун унга салбий таъ- 
сир кўрсатаётган барча омиллар- 
ни аниқлаш ва уларни тумандаги 
ҳуқуқни муҳофаза қилиш идора- 
лари, туман ҳокимлигининг мута- 
садди ташкилотлари билан ҳам- 
корликда бартараф этиш чорала- 
рини кўришдан иборат. Ана шу 
дастур доирасида белгиланган 
вазифаларни амалга ошириш 
учун жойлардаги маҳаллалар би- 
лан ҳамкорлик янада мустаҳкам- 
ланмоқда.

Ҳа, бугун маҳаллаларда ташкил 
этилган жамоатчилик назорати ги- 
ёҳвандпикнинг олдини олишда ҳам 
қўл келмоқда. Бу эса ёшларнинг 
соғлом, энг муҳими, турли иллат- 
лардан йироқ ҳолда вояга етиши- 
да муҳим омил бўлмокда.

Ёдгор АШУРОВ, 
«МаЬаНа» мухбири.



ИСТИҚЛОЛ БЕРГАН ИМКОН

ИШОНЧ ВА РАҒБАТ ФИДОЙИЛИККА УНДАЙДИ
Ҳ озирги кунда мамлакати- 

мизнинг қайси гўшасига 
борманг юртдошларимиз- 
нинг қалбларида Ватани- 
миз осмонининг мусаф- 

фолигидан, чегараларимиз сарҳад- 
лари тинч-осойишталигидан хо- 
тиржамликни кўриш мумкин. Яқин- 
да Гулистон шаҳрида яшовчи бир 
гуруҳ қариялар даврасида бўлдим.
Улар ўзлари яшаётган шаҳардаги 
ўзгаришлар, бунёдкорлик, кўкалам- 
зорлаштириш ва ободонлаштириш 
ишлари ҳақида тўлқинланиб, фах- 
рланиб гапиришди.

Суҳбат чогида қариялар юрти- 
мизда амалга оширилаётган барча 
соҳадаги бунёдкорлик ишлари учун 
Юртбошимизга, ҳукуматимизга мин- 
натдорлик билдиришди. Улар ис- 
тиқлол йилларида эришилган ютуқ- 
лар, ўлкамизнинг кун сайин кўркам- 
лашиб бораётгани ҳақида фарзанд- 
ларига, набираларига тўлқинланиб 
сўзлаб беришаётганини айтишди.

Вилоятимизда 277 та маҳалла 
фуқаролар йиғини бор. Уларнинг 49 
тасида гузарлар қурилган. Мавжуд 
113 та спорт майдончаларида ма- 
ҳаллалар болалари спортнинг ўнлаб 
турлари бўйича машғулотларда қат- 
нашяпти. Сайхунобод туманидан 
шашка бўйича жаҳон чемпиони ети- 
шиб чиққани, юзлаб болалар спорт- 
нинг бу тури билан шуғулланаётга- 
ни ҳам бугун олиб бораётган исло- 
ҳотларнинг самараси, албатта.

Маълумки, аҳолининг ижтимоий 
ҳимояга муҳтож қисмларини 
қўллаб-қувватлаш, ёлғиз қариялар- 
га, боқувчисини йўқотган вояга ет- 
маганларга моддий ёрдам кўрса- 
тиш мамлакатимизда устувор ва- 
зифалардан бири саналади. Ўтган 
йили вилоятимиздаги 11423 та кам 
таъминланган оилага ва 2462 та 
боқувчисини йўқотган оилага, 370 
нафар ёлғиз қарияга моддий 
ёрдам кўрсатилди. Бундан ташқа- 
ри, иккинчи жаҳон уруши, афғон 
уруши қатнашчилари, Чернобиль 
ҳалокати оқибатларини тугатишда 
иштирок этганлар ҳам «Маҳалла»
жамғармаси вило^я^ ^ўл^мининг ^и^Мг^^дб^ғ^шаҳац^и^р энг файз-л> дцлар ую^уаскГни ташкил этдиқ. Бу- фидойи бўлишга ундаяпти. 
доимий ■э>Чибрридэ.'- ^ Ш аР айланд^. К$малар/~э^дшмани таодил
моддий, ҳам маънавий жиҳатдан йўллар тартибга келтирилиб, ариқ ган мақсад"вилоятдаги ҳар оир то- 
қўллаб-қувватланди.

Аҳолини иш билан таъминлаш-

да жамғарма фаол иштирок этяп- 
ти. Ҳозирда 142 нафар аҳоли ма- 
ҳаллаларда миллий ҳунармандчи- 
лик билан машғул. Касаначилик би- 
лан шуғулланаётганлар сони 389 на- 
фарни ташкил этади. 1102 нафар 
киши эса якка тартибдаги тадбир- 
корлик билан банд.

Жиноятчиликнинг, ҳар хил 
кўнгилсизликларнинг келиб чиқи- 
шига ёшларнинг дарсдан бўш пайт- 
ларидаги бекорчилиги сабаб бўла- 
ётгани кўпчиликка маълум. Шуни 
ҳисобга олиб, маҳаллаларда 172 та 
тўгарак ташкил этдик. Бу тўгарак- 
ларда бугун 4790 нафар бола ва 
ўсмир ўзлари қизиққан ҳунарларни 
ўрганишяпти. Вилоятнинг биргина 
Боёвут туманида 26 та шундай тўга- 
рак фаолият кўрсатяпти. Уларга 
1144 нафар ёш қатнамокда.

Вилоятимизда ободончилик 
ишларига ҳам алоҳида эътибор қара- 
тилган. Бу ишда «Маҳалла» жамғар- 
маси вилоят бўлими бош-қош. Фев- 
раль ойининг ўрталаридаёқ Наврўз 
байрамига тайёргарлик ишларини 
бошлаб юбордик. Гулистон шаҳри- 
даги “Нуроний боғи” қаровсиз 
ҳолга келиб 'қолганди. Қисқа вақт 
ичида маҳаллалар саъй-ҳаракати

келаётган бўлса-да, вилоятимизда- 
ги шаҳар ва қишлоқ бозорларида 
озиқ-овқат маҳсулотлари нархи 
анча арзонлашиб боряпти. Бунинг 
сабаби деҳқончилик билан шуғул- 
ланаётган фермерларга кенг шаро- 
итлар яратиб берилаётганидадир. 
Барча фермер хўжаликларида дала 
четларига сабзавот, картошка, по- 
лиз маҳсулотлари экиляпти. Бундан 
ташқари, ҳар бир фермер хўжали- 
ги қошида 10 бошдан чорва мол- 
лари ва 1000 бошдан парранда бо- 
қиш йўлга қўйилди. Шу билан бир- 
га, барча туманларда картошкачи- 
ликка ихтисослашган фермер хўжа- 
ликлари ташкил этилмоқда. Улар 
ҳозирданоқ картошка уруғларини 
келтириб қўйишди. Плёнка остига 
экиладиган картошка ҳосили май 
ойида бозорга чиқарилади.

Шу ўринда айтиш жоизки, 
қишлоқ ва маҳалла фуқаролар йи- 
ғинлари аҳоли томорқасидан фой- 
даланиш самарадорлигини оши- 
ришга жиддий эътиборни қаратиш- 
ган. Шу мақсадда биз вилоятдаги 
барча қишлоқ фуқаролар йиғинла- 
ри билан келишган ҳолда, “Маҳал- 
ла” жамғармаси вилоят бўлими 
қошида “Томорқадан фойдаланув-

гини юритиш, томорқа эгаларига 
хизмат қилувчи ташкилотлар фао- 
лиятини мувофиқлаштириш, етиш- 
тириладиган маҳсулотлар уруғлари- 
ни етказиб бериш, томорқаларда 
пишиб етилган мева ва сабзавот- 
ларнинг деҳқон бозорларида соти- 
лишини ташкил этиш, томорқаси- 
дан унумли фойдаланаётган ҳамда 
яхши даромад қилаётган хонадон- 
ларни рағбатлантириш, шунингдек, 
томорқачиларга тавсия, қўлланма- 
лар етказиб беришни ташкил этиш- 
дир. Шу мақсадда “Томорқадан 
фойдаланувчилар уюшмаси”га Мик- 
рокр^дит банкдан 300 миллион сўм 
маблағ ажратилди. Барча қишлоқ- 
ларда уюшманинг дўконлари очил- 
ди. Дуконларда турли хил уруғлар, 
деҳқончилик учун зарур бўлган иш 
қуроллари сотилади.

Бир сўз билан айтганда, бўли- 
мимиз юртимизда амалга ошири- 
лаётган ислоҳотларни изчил амал- 
га ошириш, аҳоли турмуш фаровон- 
лигини яна ҳам яхшилаш йўлида 
фаол иштирок этиб келяпти. Зеро, 
мамлакатмиз раҳбари томонидан 
ўзини ўзи бошқариш органларига, 
маҳаллаларга билдирилаётган юк- 
сак ишонч ва рағбат барчамизни

/злан-

ва зовурлар тозаланди.
Қиш фасли тугаб, баҳор кириб

морқада етиштирилаетган қишлоқ 
хўжалик маҳсулотлари мониторин-

а з ¥ а
“ Маҳалла” жамғармаси 

Сирдарё вилоят бўлими раиси.

БИР УСТАГА ЎН ШОГИРД

ХУНАРМАНДЛАР
ХАМКОРЛИГИ
ТУФАЙЛИ ёшлар янги касбларни ўрганишмокда

Икки ариқнинг суви қўшилса ан- 
ҳорга, сойлар қўшилса дарёга, 
дарёлар қўшилса денгизга айла- 
нади. Икки оқкўнгил инсоннинг ни- 
яти бир бўлиб, улар ҳамкорлик 
қилишса, кўпчиликка нафи тегади. 
Бундай инсонлар амалга оширган 
ишлар салмоқли бўлади.

Гулистон туманининг Деҳқоно- 
бод қишлоқ фуқаролар йиғини 
ҳудудида қўлигул косиб Бекмирза 
Сангилов истиқомат қилади. Иши- 
ни пухта бажариши, таъмирлаган 
пойабзалларининг пишиқ ва чи- 
дамлилиги туфайли мижозлари 
кўп. Қўли қўлига тегмай ишлаб, 
вақтнинг қандай ўтганини ҳам сез- 
майди. Энг муҳими, у ўзининг 
ҳалол меҳнати, ишбилармонлиги 
билан маҳалладошларининг ҳур- 
матини қозонган. Бекмирза ака 
замонга қараб иш юритадиган 
тадбиркор. Кўчада ишсиз, ҳунар- 
сиз юрган маҳалла болаларини 
кўриб қолса, уларга ҳунар ўрга- 
тишни дилига тугади.

Ўтган йилнинг бошларида ҳам 
саёҳат, ҳам тижорат деганларидек, 
водий тарафларга бориб қолган 
Бекмирза ака Қўқон шаҳрининг 
Олмазор кўчасида яшовчи тунука- 
соз уста Умаржон Муҳаммедов би- 
лан танишди. Ҳунармандлар бир 
зумда тил топишди. Дўппидекки- 
на ош ва кўк чой устидаги гурунг 
касб-кордан, ҳунардан унадиган 
ризқ-рўз ҳақида бўлди.

— Умаржон ака, сиздан бир 
нарсани илтимос қилишга исти- 
ҳола этиб турибман. Рад жавоб 
берсангиз сизни ҳам, ўзимни ҳам 
ноқулай аҳволга солиб қўяманми, 
деб ўйлаб қолдим, — деди Бек- 
мирза ака суҳбатдошига.

— Тортинмай гапираверинг, 
меҳмон, — юзланди Умаржон ака.
— Сизни ранжитадиган жавоб қай- 
тармасам керак. Яна ким билади 
дейсиз?

— Сизни ўзим билан бирга 
қишлоғимга боришга кўндирмоқ- 
чиман, — секингина гап бошлади 
Бвкмирзаака биро.з” £укутдзи сўвгзв
— Қишлоғимиздаги баъзи ёшлар 
ишсиз, ҳунарсиз юришибди. 
Уларга устозлик қилсангиз...

Умаржон ака бироз ўйланиб, 
эртага жавобини айтаман, деди.

— Таклифингиз юрагимни 
ўртаб юборди, — деди нонушта 
чоғи Умаржон ака Бекмирза ака- 
га юзланиб. — Оилам билан мас- 
лаҳатлашиб, уларга таклифин- 
гизни айтдим. Улар розилик бе- 
ришди. Майли қишлоғингиз бо- 
лаларига ҳунаримни ўргатсам, 
ўргата қолай. Сирдарёда ҳам 
шогирдларим бўлса, бунинг ни- 
маси ёмон.

Шундай қилиб икки ҳунарманд 
ҳамкорлик қилишга келишишиб, 
гапни бир жойга қўйишди. Бек- 
мирза Сангилов Умаржон акага ўз 
уйидан яшаш учун жой, унинг иш- 
лаши ва ёшларга ўзининг ҳунари- 
ни ўргатиши учун барча шароит- 
ни цратиб берди.

Иш, албатта, осон кечмади. 
Бекмирза ака аввал устага ўзининг 
2 нафар набирасини бириктирди. 
Уларнинг иш бошлаганини кўриш- 
ган қўни-қўшнилар ҳам ўз 
фарзандларини шогирдликка бе- 
ришди. Шу тариқа Гулистон тума- 
нидаги Деҳқонобод қишлоқ фуқа- 
ролар йиғинида “Бир устага ўн 
шогирд” ҳаракати изга тушди.

Уста ўз шогирдларига тунука- 
сознинг иши ҳам чеварникидан 
осон эмаслигини уқтиришдан 
эринмайдиганлар тоифасидан 
экан. Яхлит тунукадан ясаладиган 
буюмнинг шакли қирқиб олиниши- 
дан тортиб чокларнинг махсус ус- 
кунада мустаҳкамланишини, эрин- 
май болғаланишни тушунтирар, 
кўрсатар, шогирдлари бажараёт- 
ган ишларни синчковлик билан ку- 
затарди.

— Тунукасозлик менга ота касб,
— дейди Умаржон ака биз билан 
суҳбатда. — Шу ҳунарни эгаллаб 
кам бўлмадим.

Тунукасозлик ўта нозик ҳунар- 
лар сирасидан. Умаржон Муҳам- 
медов ва унинг шогирдлари яса- 
ётган буюмлари — самовар, тоғо- 
ра, пақир, печлар учун турли хил 
■Игёалар^ар доим. рўағор учун за-„ з 
рур бўлади. Бу ҳунармандлик бу- 
юмлар йиллар давомида аҳолига 
хизмат қилади.

ИШ БИЛГАНГА БАПЛИ

ТАЪМИ ТОТЛИ, 
ҲОСИЛИ БАРАКАЛИ

ҚИШЛОҚ одамлари уй қуриш- 
дан олдин томорқани ўйлашади. 
Уй қуриладиган жой экинга, сув- 
га қулайми, шуниси билан қизи- 
қишади. Чунки рўзғорга ҳам, 
мол-ҳолга ҳам томорқа асқата- 
ди. Экин экиш учун ернинг тоби- 
ни, ҳолини билиш зарур. Удда- 
бурон кишилар 10-15 сотих то- 
морқасидан олган даромадига 
оилани боқишдан ташқари, тўй 
қиляпти, катта-катта иморат 
қуряпти.

Гулистон туманининг Усмон 
Носир номидаги Сувдан фойда- 
ланувчилар уюшмасида истиқо- 
мат қилувчи фуқаро Анвар Нор- 
муродовнинг 15 сотих томорқа- 
си бор. Деҳқончиликка ҳам, боғ- 
дорчиликка ҳам қулай. Сув ҳам 
яқин. У 20 йил олдин бу ерга 
кўчиб келганда, дастлаб томор- 
қаси четига терак, мевали дарах- 
тлар ўтқазди. Томорқага эса 100 
туп анор кўчати қадади. Кўчатлар 
оралиғига эса ҳар йили сабзи- 
пиёз экади. Анор ҳосилини ха- 
ридорнинг ўзи келиб олиб кета- 
ди.

Анвар ака уюшмадаги «Элбек» 
фермер хўжалигида механизатор 
бўлиб ишлайди. Томорқа — оила- 
нинг қўшимча даромад манбаи. 
Турмуш ўртоғининг ҳам суяги 
меҳнатда қотган. Аёлман, деб 
қараб ўтирмайди, жўяк олишми, 
кўчатларга ишлов беришми, нима 
иш бўлса, бажариб кетаверади.

— Уч йил бурун анорзорни буз- 
дик. Энди жойига картошка эка- 
япмиз, — дейди Анвар ака. -  
Қизил «қайроқи» навидан. Ҳам 
рўзғорбоп, ҳам бозорбоп. Ҳар 
йили 15 февралда уруғ экишни 
бошлаб, 25-30 майда ҳосилни 
йиғиб оламиз. 2,5 тоннагача кар- 
тош ка  е ти ш ти ра м и з. Б озордан 
ортгани рўзғорга, келгуси йил 
уруғлигига етади. Жойига макка 
экамиз. Унинг ҳосили ҳам тўлиқ 
пишиб-етилади. Полиз экинлари- 
гаям жой етарли. Ҳаракатда — 
баракат, дейишади. Мана шу

уи-жоини томорқадан чиққан да- 
ромадга қурдик. Бу ўртада Шо- 
ҳида қизимизни узатдик. Катта 
ўғлимиз Нуриддиннй уйли-жойли 
қилдик. Кичигимиз Мўҳриддинни 
меҳнатсевар қилиб тарбиялаяп- 
миз. Умуман, оиламизда ҳеч ким 
меҳнатдан қочмайди. Шу боис, 
томорқага, мол-ҳолга қарашга 
ҳам, фермер хўжалигидаги иш- 
ларга ҳам улгурамиз.

— Ҳукуматимиз чекка қишлоқ- 
ларга ҳам катта эътибор бераяп- 
ти, — дейди «Ҳумо» қишлоқ фу- 
қаролар йиғини раиси Файзулла 
Қудратов. — Бизнинг қишлоғи- 
мизда ҳам янги мактаб биноси, 
барча шароитларга эга қишлоқ 
врачлик пункти, бир нечта спорт 
иншоотлари қурилди. Шундай 
пайтда биз ҳам четдан қараб тур- 
маслигимиз лозим. Уй-жойимиз- 
ни, томорқамизни обод қилай- 
лик. Болаларимиз мевани шохи- 
дан узиб емаса, полиз экинлар 
экишига шароит бўлсаю уни эк- 
масак, уят эмасми? Катта томор- 
қани эгаллаб, ундан фойдаланма- 
сак, ернинг уволи тутади-ку, 
ахир. Бу борада Анвар Нормуро- 
довга ўхшаган деҳқонлар барча- 
га намуна бўляпти.

— Анвар илғор тракторчи, уста 
деҳқонгина эмас, маҳалла фаоли 
ҳам, — дейди маҳалла оқсоқоли 
Аҳмад Эгамбердиев. — Маҳалла- 
даги ҳеч бир тўй, маърака унинг 
иштирокисиз ўтмайди. Нормуро- 
довлар оиласидаги тотувликни, 
уларнинг бири-бирига, меҳнатга 
муносабатини барчага намуна 
қилиб кўрсатамиз.

Анвар аканинг таъкидлашича, 
томорқада мўл ҳосил етиштириш 
учун суяги меҳнатда қотган деқ- 
қонлардан, боғбонлардан ўрга- 
ниш, шу билан бирга, одамнинг 
ўзида рўзғорини обод қилишга 
иштиёқ бўлиши керак. Зеро, ўзинг 
етиштирган меванинг таъми тот- 
ли, ҳосили баракали бўлади.

КДРОР ВА ИЖРО

«ПАХТАЗОР»ДА ҲОВЛИ ТЎЙЛАРИ ЯҚИН
Ю ртни обод қилиш, қишлоқ 

ва шаҳарларда замона- 
вий меъморий услублар- 
да иморатлар бунёд 
этиш, боғу роғлар яра- 

тиш халқимиз ҳаётидаги бардавом 
анъаналардан саналади. Кейинги 
йилларда жадал тусга кирган 
бунёдкорлик ишлари туфайли, ай- 
ниқса, қишлоқларимиз қиёфаси туб- 
дан ўзгариб бормоқда. Қишлоқ та- 
раққиёти ва фаровонлиги йилида 
бунёд этилган ва айни пайтда қури- 
лиш ишлари давом этаётган замо- 
навий иншоотлар, кенг ва равон 
йўллар, шинам ва кўркам тураржой- 
лар, файзли, тароватли маҳалла 
марказлари, гузарларни кўриб 
кўзингиз қувнайди.

Президентимиз Ислом
Каримовнинг 2009 йил 3 августда 
қабул қилган «Қишлоқ жойларда 
уй-жой қурилиши кўламини кенгай- 
тиришга оид чора-тадбирлар 
тўғрисида»ги қарори аҳолининг 
турмуш шароитини яхшилаш, қиш- 
лоқларимиз қиёфасини тубдан 
ўзгартиришда дастуриламал 
бўлмоқда. Ўтган йили Сирдарё ви- 
лоятининг Сардоба, Боёвут ва Сир-

дарё туманларида 20 тадан шинам, 
кўркам ва замонавий уй-жойлар 
қурилиши бошланганди. Айни кун- 
ларда қурилиши жадал давом эта- 
ётган бу замонавий тураржойлар 
вилоят аҳлида катта қизиқиш уйғ- 
отмоқда. Жорий йилда вилоятда 
яна 750 та ана шундай замонавий 
уйлар қурилиши назарда тутилган. 
Биз яқинда Сирдарё туманидаги 
«Пахтазор» қишлоғида бўлдик. Бу 
ерда барпо этилаётган замонавий 
тураржойлар, равон йўллар, спорт 
мажмуалари шаҳарни эслатади.

— Ҳар бири тўрт, беш хонадан 
иборат алоҳида иситиш тизимига 
эга бу уйлар сифатли, мустаҳкам 
қурилиш ашёларидан қад ростла- 
япти, — дейди бош пудратчи “Те- 
мир пайвандчи” хусусий фирмаси 
раҳбари Жумабой Бўронов. — 
Ҳозирги пайтда йигирмата турар- 
жой биносининг деворини тикла- 
дик. Эндиги вазифа уйларнинг то- 
мини ёпиш, пардозлаш ишларини 
бажаришдан иборат. Қурилишни 
янада жадаллаштириш мақсадида 
бир юз ўн нафар қурувчи, монтаж- 
чи ва пардозловчиларни жалб эт- 
ганмиз.

Бунёдкорлик ишлари «Қишлоқ 
қурилиш инвест» инжиниринг ком- 
панияси билан тузилган шартнома 
асосида олиб борилмоқда. Компа- 
ния ва хусусий фирма раҳбарияти 
томонидан ишчиларга яратилган 
шароит, меҳнатнинг икки сменада 
ташкил этилиб, замонавий қури- 
лиш ускуналари билан таъминлан- 
гани ишнинг сифат ҳамда суръа- 
тини оширмоқда.

Барча шароитлар муҳайё этила- 
ётган бу кўркам уй-жойлар қурили- 
ши сарф-харажатларининг аксари- 
ят қисми аҳолига «Қишлоқ қурилиш 
банк» томонидан бериладиган узоқ 
муддатли кредит ҳисобидан қопла- 
нади. Мазкур имтиёзли ва узоқ

муддатли ипотека кредитларини 15 
йил давомида босқичма-босқич 
тўлаш тартиби эса қишлоқ аҳлига 
катта имконият ва қулайликлар 
яратмоқда.

— Шарқона, замонавий, кўркам 
уйлардан бирига эга бўлаётганим- 
дан бошим осмонда, — дейди шу 
қишлокда яшовчи Бекзод Янгибо- 
ев. — Шаҳардагидек барча қулай- 
ликларга эга тўрт хонали уйга бу- 
юртма берганман. Юртбошимиз- 
нинг ғамхўрликлари туфайли қиш- 
лоқлар қиёфаси йил сайин кўркам- 
лашиб бораётганидан мамнунмиз.

«Пахтазор»да бунёд этилаётган 
янги уйларда тез кунларда ҳовли 
тўйлари нишонланади.

ОРАМИЗДАГИ ОДАМЛАР

ДАРДМАНЛАРНИНГ КЎНГЛИНИ ОЛИБ...
Р аъно Пардаева Гулистон 

шаҳрининг «Намуна» ма- 
ҳалласида истиқомат қила- 
ди. Турмуш ўртоғи Одил 
Мансуров узоқ йиллардан 

буён савдо ишлари билан шуғул- 
ланиб келади. Шу боис бўлса ке- 
рак, турмуш қуришгач, ҳамшира- 
ликнинг этагини тутган Раънонинг 
қалбида ҳам тадбиркорликка 
иштиёқ уйғонди.

«Сирдарё балиғи» корхонаси- 
нинг соҳибаси бўлган бу аёлнинг 
айтишича, ишни бошлаш унга 
осон кечмаган. Турмуш ўртоғи- 
нинг далдалари, корхонасининг 
таъсисчиси бўлган вилоят ноги- 
ронлар жамиятининг қўллаб-қув-

ватлаши, .«Маҳалла» жамғармаси- 
даги ҳомийларнинг кўрсатишган 
рағбатлари унга куч-қувват бағиш- 
лади.

«Сирдарё балиғи» кичик корхо- 
наси умумий овқатланишга ихти- 
сослашган бўлиб, бу ерда, асосан, 
балиқ маҳсулотларидан таомлар 
тайёрланиб, хўрандаларга тортиқ 
қилинади. Юқорида таъкидлагани- 
миздек, асосий касби ҳамширалик 
бўлган Раъно Пардаева корхонани 
тоза ва озода тутишни, мижозлар- 
га хушмуомала бўлишни биринчи 
даражали иш, деб билади.

— Биз н огиронл ар  жам ияти

ҳузурида ташкил этилган коркона 
бўлганимиз боис, маҳалла ф/уқа- 
ролар йиғини томонидан тақдим 
этилган рўйхат асосида маҳалла- 
мизда яшовчи 6 нафар ногирон- 
га ҳар куни бепул хизмат кўрсата- 
миз, — дейди корхона раҳбари Р. 
Пардаева. — Ўзим ҳам иккинчи 
гуруҳ ногирониман. Анча пайт ши- 
фохоналарда даволандим. Ўша 
пайтларда «Агар соғайиб, ишлаш 
насиб этса, биринчи навбатда, 
дардмандларнинг кўнглини ола- 
ман», дея ният қилгандим. Ярат- 
ганга шукр, соғлигим тикланиб, 
элга хизмат қилиш насиб этди.

Дарвоқе, «Сирдарё балиғи» 
кичик корхонаси жамоаси вилоят 
ногиронлар жамияти ва Гулистон 
шаҳридаги «Намуна» маҳалласи 
томонидан ўтказилаётган тадбир- 
ларда фаол иштирок этиб кела- 
ди. Вилоят ногиронлар жамияти 
ва «Намуна» маҳалласи фуқаро- 
лар йиғини «Сирдарё балиғи» 
корхонаси ҳомийлиги ёрдамида 
таяниб, ҳудуддаги кам таъмин- 
ланган оилалар, ёлғиз қариялар, 
ногиронлар ҳолидан мунтазам ха- 
бар олиб турибди.

Ортиқ САИДОВ, 
журналист.



ОМАД-ИЗЛАНГАННИКИ

РЎЗҒОРИ БУТ, 
ТУРМУШИДА БАРАКА БОР

ҚУВА тумани ўзининг ширин- 
шакар мева-чеваларию соҳибкор 
боғбонлари билан юртимизда 
донг таратган. Айниқса, Қува де- 
ганда кўпчиликнинг кўз ўнгида 
салмоғи, тоти билан тенгсиз 
анор намоён бўлади. Кейинги 
йилларда туманда кўчат етишти- 
риш борасида ҳам 
талай ютуқларга 
эришилди. Дарвоқе, 
юртимизнинг қай 
бир бозорига бор- 
манг, кўчат растаси- 
да, албатта, қувалик 
боғбонларни учра- 
тасиз.

Барча соҳибкор- 
лар қатори қувалик 
боғбонлар учун ҳам 
қиш фасли тараддуд 
палласи ҳисоблана- 
ди. Зеро, йил бўйи боғимда, то- 
морқамда ҳар хил обикор мева 
етиштираман, деган хонадон эга- 
си айни шу фаслда кўчатга иш- 
лов беради. Биз туманнинг “Бай- 
налмилал” қишлоқ фуқаролар йи- 
ғини раиси Иброҳимжон Тошма- 
тов ҳамроҳлигида айрим хона- 
донларда бўлганимизда боғбону 
соҳибкорларни, полизчиларни ўз 
томорқаларида қизғин меҳнат 
жараёнида учратдик.

— Қишлоғимизда кейинги 
йилларда томорқалардан фойда- 
ланиш, экинлар ҳосилдорлигини 
ошириш борасида мақтанса ар- 
зигулик ишлар амалга оширил- 
ди, — дейди хонадонлардан би- 
рига кирарканмиз Иброҳим ака 
қувониб. — Масалан, мана шу 
оиланинг соҳиби Равшанбек Ра- 
сулжонов қисқа вақт ичида икки- 
та иссиқхона қуриб, лимон етиш-

Хонадон соҳиби бизни 
очиқ юз билан кутиб 

оларкан, кўзни 
қамаштирувчи олтин 

тусли лимон кўчатла- 
рининг экилишидан 

тортиб, парваришига- 
ча керакли йўл- 
йўриқлар берди.

тиряпти. Даромади ҳам ёмон 
эмас.

Равшанбек акани иссиқхонада 
учратдик. Батартиб экилган ли- 
мон шохлари ҳосили кўплигидан 
эгилиб турибди. Хонадон соҳи- 
би бизни очиқ юз билан кутиб 
оларкан, кўзни қамаштирувчи ол- 

тин тусли лимон 
кўчатларининг эки- 
лишидан тортиб, 
парваришигача ке- 
ракли йўл-йўриқ- 
лар берди.

— Бу йил ҳам 
ҳосилимиз мўл 
бўлди, ҳозиргача 
юртимиз бозорла- 
рига 1 тоннадан 
зиёд шифобахш 
неъмат тортиқ қил- 
дик. Даромадимиз 

эса 15 миллиондан ошди, — дей- 
ди Равшан ака мамнуният билан.

Туманда томорқасига меҳр 
қўйиб, самарали меҳнат қилаёт- 
ган оилаларни кўплаб учратиш 
мумкин. Омилкорлик, ҳар бир 
қарич ердан унумли фойдаланиш 
байналмилалликларнинг рўзғор- 
ларини бут, турмушларини эса 
тўкис қилмокда. Шу сабабли, де- 
ярли ҳар бир хонадонда янги ру- 
сумдаги автомобилни кўрасиз.

Қишлоқ тараққиёти ва фаро- 
вонлиги йилида ҳудуддаги 60 
дан зиёд оила янги уйларга кўчиб 
ўтиб, уй тўйлари қилишди. Қиш- 
лоқнинг икки километрданК-зиёд- 
роқ ички йўлларига асфальт 
ётқизилди. Бу йил ҳам режалар 
бисёр. Жумладан, яқин кунларда 
лойиҳалар асосида бунёд этила- 
диган 26 та уй-жойга дастлабки 
ғишт қўйилади.

БУНЁДКОРЛИК

КДДИМИЙ ШАХДР ЎЗГАРИШЛАР АРАФАСИДА
Қ ўқон шаҳри нафақат Фар- 

ғона водийсининг, балки 
республикамизнинг қади- 
мий шаҳарларидан бири. 
Тарихда Қўқон хонлиги- 

нинг маъмурий маркази бўлган маз- 
кур шаҳар ўзининг кўҳна обидала- 
ри, маданий-маиший иншоотлари 
билан ҳам машҳур.

Таъкидлаш жоизки, истиқлол 
йилларида Қўқон шаҳри янада чи- 
рой очди. Қисқа вақт ичида ша- 
ҳарда янги замонавий иншоотлар 
тикланди, бир қатор қадимий оби- 
далар таъмирланди. Юртбошимиз- 
нинг 2009 йил 15 декабрдаги 
“Қўқон шаҳри инфратузулмаси ва 
архитектуравий 'кўринишини тубдан 
яхшилаш чора-тадбирлари тўғри- 
сида”ги Қарори шаҳар қиёфасини 
ўзгартиришда катта роль ўйнаши, 
шубҳасиз.

Бунёдкорлик ишларини 2010-
2012 йилларда амалга ошириш 
мўлжалланган. Бунинг учун 201 мил- 
лиард сўм маблағ сарфлаш кўзда 
тутилган. Ҳозир қурилиш ишлари- 
га дахлдор идораларнинг раҳбар- 
ларидан иборат 20 кишилик ко- 
миссия кечаю кундуз фаолият 
кўрсатмоқда. Шаҳарнинг Ўрда май- 
дони, Озодлик хиёбони, Ҳ.Умаров 
номидаги кўча, Темирйўлчилар 
ҳамда Кимёгарлар майдонл&рйда 
асосий бунёдкорлик ишлари амал- 
га оширилади.

— Шаҳримиз икки йил ичида 
таниб бўлмас қиёфа касб этади,
— дейди шаҳар бош меъмори 
Ҳамза Олимов. — Ўрда майдони 
бутунлай қайта тикланади. Айни 
кунларда лойиҳа устида иш кет- 
мокда. Шунингдек, шаҳарга замо- 
навий тус берувчи объектлар ҳам 
қад ростлайди. Кексалар, Ёшлар, 
Оналар ва Болалар майдонлари- 
ни барпо этишни режалаштирган- 
миз. Бундан ташқари, бир қатор

тижорат банкларининг бинолари 
ҳам қурилади. Қўқоннинг қоқ мар- 
казида 1,5 гектар майдонни эгал- 
лаган Тантаналар уйи қад ростлай- 
ди. Ҳамза Ҳакимзода Ниёзий но- 
мидаги кинотеатр, “Хуржун” мад- 
расаси реконструкция қилинади. 
Марказий кўчалар бўйларидаги 74 
та турли муассасанинг бинолари- 
га ҳам замонавий жило берилади. 
Шу билан бирга йўллар кенгайти- 
рилиб, манзарали дарахт кўчатла- 
ри экилади.

Бугун Қўқонга ташриф буюрган 
киши улкан бунёдкорлик ишларига 
гувоҳ бўлади. Айниқса, шаҳарнинг

тарихидан ҳикоя килувчи «Даҳмаи 
шоҳон», “Модарихон”, «Дастурхон- 
чи» каби мақбара ва мадрасалар, 
Хон ўрдаси, Жомъе масжиди каби 
ёдгорликларнинг шакл-шамойили- 
ни сақлаб қолган ҳолда замонавий 
қурилиш ашёлари билан реконст- 
рукция қилинаётгани шаҳар аҳли- 
ни мамнун этмоқда.

— Шаҳримизда 65 та маҳалла 
мавжуд, — дейди “Маҳалла” жам- 
ғармасининг Қўқон шаҳар бўлин- 
маси раиси Абдуманнон Аҳмедов.
— Айни кунларда барча фуқаролар 
йиғини фаоллари шаҳримизда 
олиб борилаётган бунёдкорлик иш-

ларига ўз ҳиссаларини қўшишга 
интилмоқда. “Қаймоқли гузар” , “Ёғ 
бозори” ва А.Икромов номидаги 
маҳаллалар аҳолиси ҳудудни чиқин- 
дилардан тозалаш, турли хил да- 
рахат ва гул кўчатларини ўтқазиш 
борасида ибратли ишларни олиб 
боришмоқда. Йўллар таъмирланиб, 
уйлар оқланмоқда.

Ҳа, қадимий Қўқон бугун катта 
ўзгаришлар арафасида. Буларнинг 
барчаси Юртбошимиз томонидан 
амалга оширилаётган оқилона сиё- 
сат ҳамда мамлакатимизда ҳукм су- 
раётган осойишталик ва барқа- 
рорлик натижасидир.

«УСТОЗ-ШОГИРД» АНЪАНАСИ
ЧДБПШОО П П  5Н*Г' “13 — ,Н6МНН I ш н к в м м у

Ч, КЎЗЛАРДА ХАЁТ ЗАВКИ

м
амлакатимиз ўз мустақил- 
лигини қўлга киритган 
дастлабки йилларданоқ 
ҳукуматимиз томонидан 
ёш авлод таълим-тарбия- 

сига юксак даражэда эътибор 
қаратилди. Буни ҳар бир қишлоқ 
ва маҳаллаларимизда барпо этил- 
ган замонавий касб-ҳунар коллеж- 
лари, академик лицейлар, бир-би- 
ридан чиройли, кўркам мактаблар 
мисолида ҳам кўриш мумкин. Ай- 
ниқса, меҳрга зор, ўксик кўнгилли, 
ота-она меҳридан жудо бўлган 
ёшлар давлатимиз томонидан куч- 
ли ижтимоий ҳимояга олинган. 
Уларнинг таълим-тарбия олишла- 
ри учун мамлакатимизда бир та- 
лай ибратли ишлар амалга оши- 
риляпти.

Марғилон шаҳридаги 1-сонли 
«Меҳрибонлик уйи»да бугунги кун- 
да 130 нафар бола тарбияланмоқ- 
да. Уларнинг комил инсон бўлиб 
вояга етишишлари учун барча ша- 
роитлар муҳайё қилинган. Компь- 
ютер саводхонлиги, чеварлик, ти- 
кувчилик, шахмат-шашка сингари

йигирмадан ортиқ тўгараклар фа- 
олияти ёшларнинг замонавий би- 
лимларни эгаллашида қўл келмоқ- 
да. Бундан ташқари, тарбияланув- 
чилар дарсдан бўш вақтларини 
4000 дан зиёд адабиётга эга Ах- 
борот-ресурс маркази, компьютер 
хонасида мазмунли ўтказишади.

«Меҳрибонлик уйи»да тарбия- 
ланувчиларнинг меҳнатга мослашу- 
вини таъминлаш ва уларни ҳаётга 
тайёрлаш борасида маҳаллада 
яшовчи намунали, ҳунарманд оила- 
лар тажрибасидан фойдаланила- 
ётгани яхши самара беряпти. Ўтган 
йилдан бошлаб “Саид Аҳмадхўжа 
Эшон” мадрасасидаги ҳунарманд- 
чилик марказида «Камолот» ёшлар 
ижтимоий ҳаракати шаҳар бўлими, 
“Маҳалла” жамғармасининг шаҳар 
бўлинмаси ҳамда «Меҳрибонлик 
уйи» ҳамкорлигида тузилган режа 
асосида ҳунар ўрганиш истагида 
бўлган тарбияланувчиларнинг 12 
нафарига адрас, атлас, гилам 

. тўқиш сирлари ўргатилди. Тўқиш- 
ни пухта ўзлаштирган ўқувчилар- 
дан 5 нафарига «Ёш ҳунарманд”

марказининг “Устоз — шогирд” 
анъаналари асосида ташкил этил- 
ган уч ойлик “Читгарлик’1 ўқув ма- 
шғулотлари сертификати берилди. 
Дарсдан бўш вақтларида шаҳарда- 
ги «Шоҳи Бегим» хусусий фирма- 
сида чеварлик ва дизайнерлик 
йўналишида таҳсил олган тарбия- 
ланувчиларнинг 4 нафари эса че- 
вар дипломини олишди. Улар бу- 
гунги кунда бичиш-тикиш ишлари- 
ни бемалол уддалашмоқда.

Муассасада ёшларнинг касб- 
ҳунарга қизиқишини уатрофлича ўрга- 
ниб бориш, касбга1'йўналтириш бо- 
расида ҳам муайян ишлар амалга 
ошириляпти. Тарбияланувчилар 
ўртасида мунтазам равишда «Кас- 
бим — фахрим», «Ким бўлсам экан?», 
«Мен танлаган касб» мавзуларида 
иншолар танлови, тест ва анкета 
сўровлари ўтказилиб борилади. Шу 
билан бирга, улар шаҳардаги касб- 
ҳунар коллежи ва академик лицей- 
ларга олиб борилиб, бу таълим му- 
ассасаларидаги шарт-шароитлар 
билан яқиндан таништириляпти.

Ҳудуддаги «Янги боғ» ҳамда 
Бобур номидаги маҳалла фуқаро- 
лар йиғини, «Маҳалла» жамғарма- 
сининг шаҳар бўлинмаси мазкур 
даргоҳ билан доимий равишда 
ҳамкорлик қилиб келади. «Одоб — 
одам безаги», «Одобли бола элга 
манзур», «Ахлоқ ойнадир», «Бео- 
добдан бахт қочади» каби мавзу- 
ларда ҳамкорликда ташкил этил- 
ган давра суҳбатлари, тарбиявий 
соатлар самарали бўлмоқда.

— Тарбияланувчиларнинг ёлғиз 
эмасликларини, ҳеч кимдан кам 
бўлмасликларини англатиб туриш 
учун барча имкониятлардан фой- 
даланамиз, — дейди «Меҳрибон- 
лик уйи» раҳбари М.Ҳошимова. — 
Бўш вақтларини мазмунли ўтказиш 
учун турли тўгараклар ташкил 
қилинган. Бундан ташқари, ёшлар- 
ни меҳнатга иштиёқ руҳида тар- 
биялаяпмиз. Масалан, ўқувчилари- 
миз ёз ойларида Қувасой шаҳри- 
даги сўлим оромгоҳда мароқли 
дам олиш билан бирга, меҳнат 
қилишни ҳам ўрганишади. Мева- 
лардан қиш учун заҳира тайёрла- 
шади. Бу ерда тарбияланаётган 
ёшлар мустақил ҳаётга тайёр 
бўлиб вояга етишади.

Ҳа, жорий йилнинг давлатимиз 
раҳбари томонидан Баркамол ав- 
лод йили, деб аталгани ва бу бо- 
рада махсус давлат дастурининг 
қабул қилингани юртимизда, жум- 
ладан, биз сўз юритаётган меҳри- 
бонлик уйи тарбияланувчилари- 
нинг ҳаётларида ҳам ёрқин из қол- 
дириши шубҳасиз.

РАИС СЎЗ СЎРАЙДИ

ТАДБИРКОРЛИК — ТЎКИНЧИЛИК МАНБАИ
ҚИШЛОҒИМИЗ туманимизнинг 

сўлим ҳудудида жойлашган 
бўлиб, еттита маҳаллани ўз ичи- 
га олган. Айни кунларда бу ма- 
ҳаллаларда 24 мингга яқин аҳоли 
фаровон ҳаёт кечираётир. Қуво- 
нарлиси, ҳамқишлоқларим замон 
билан ҳамнафас яшаб, яратилган 
имкониятлардан самарали фой- 
даланиб, ўз турмуш шароитлари- 
ни яхшилашга интилишмоқда. 
Шу боис, ҳудудимизда ютуқлар- 
га эришаётган тадбиркорлар 
кўпчиликни ташкил этади.

Масалан, “Ғиштхона” маҳалла- 
сида яшовчи Акбаржон Маматов 
узоқ йиллардан буён асалчилик 
билан шуғулланиб келади.. Илга- 
ри Қўқон асаларичилик хўжали- 
гида ишлаб, тажриба тўплагани 
бугунги кунда унга асқатмоқда. 
Баҳор бошланиши билан Акбара- 
ли ака оиласини олиб тоққа чи- 
қиб кетади. Ҳар йили бир тонна- 
дан кўпроқ асал олади. Акбарали 
ака қишлоқ ва маҳаллада бўла- 
диган хайрли тадбирлардан чет- 
да турмайди. Яна бир тадбиркор 
Алижон Шерматов эса уйида 400 
та «Ломин» деб аталадиган зот- 
ли товуқни парвариш қилади. 
Улардан олинадиган тухумлар ма- 
ҳалланинг ўзида арзон нархда со- 
тилаётир.

Таъкидлаш керакки, бугун юрт- 
дошларимизда интилувчанлик,

турмуш тарзини яхшилашга ҳара- 
кат иштиёқи кучли. Шу боис, кей- 
инги йилларда томорқадан унум- 
ли фойдаланиш, иссиқхоналар 
барпо қилиш авж олган. Ҳудуди- 
миздаги қайси бир хонадонга 
кирманг, албатта, иссиқхонага, ун- 
даги инсон меҳнати билан яратил- 
ган ажойиб манзарага дуч кела- 
сиз. «Тўлабой» маҳалласида 
яшовчи Расулжон Пўлатов ўтган 
йили томорқасидаги 2 сотих ерда 
иссиқҳона қурган эди. Бир ярим 
миллион сўмга яқин даромад 
кўрган тадбиркор бу йил фао- 
лиятини янада кенгайтириш ния- 
тида. .

Ҳамқишлоқларимиз орасида 
ишлаб чиқариш корхонаси ва 
фирма очиш орқали янги иш 
ўринлари яратишга а£гойдил бел 
боғлаган ишбилармонлар сафи 
кенгайиб боряпти. “Катта Ганжи- 
равон" маҳалласида яшовчи ака- 
укалар Акбаржон, Асқаржон, Ак- 
малжон Тўйчибоевлар «Данғара 
келажак сумкалари» фирмасига 
асос солишди. Ўтган йилнинг 
ўзида фирма учун 20 та тикув ма- 
шинаси сотиб олинди. Ҳозир 20 
нафар касаначи хорижникидан 
қолишмайдиган аёллар сумкаси- 
ни тикиш билан шуғулланмоқда. 
Ишлаб чиқарилаётган маҳсулот- 
нинг сифати ва ҳамёнбоплигидан 
харидорлар мамнун.

«Манғит» маҳалласи аҳолиси 
эса дўппидўзлик билан шуғулла- 
ниб, даромад топмоқда. Бу ер- 
даги хонадонларнинг ҳар бири- 
да шахсий автоулов бор, десам 
муболаға қилмаган бўламан. 
Ҳунар ортидан аҳолининг турмуш 
даражаси юксалиб бораётганини 
шу маҳалла мисолида ҳам кўриш 
мумкин. Яқинда аҳоли маҳалла гу- 
зарини барпо қилиш ташаббуси 
билан чиқди. Шу кунларда бу 
хайрли ишни амалга ошириш 
учун ҳаракатлар бошланган.

Ўтган йили ҳудудимизнинг энг 
чекка маҳалласи ҳисобланган 
“Оқтепа”да тадбиркор, фермер- 
ларнинг ҳомийлигида янги гузар 
барпо қилинди. Саховатли 
ҳомийларимиз кўмаги билан 
собиқ «Ишонч» ширкат хўжалиги- 
нинг биноси қайта таъмирланиб, 
қишлоқ врачлик пунктига айлан- 
тирилди. Шу кунларда ободон- 
лаштириш, кўкаламзорлаштириш 
ишларига киришганмиз. Ҳашар 
йўли билан кўча ва ариқларни то- 
залаяпмиз, девор ва дарахтлар 
оқланяпти. Мевали ва манзарали 
дарахт кўчатлари экиш учун тай- 
ёрлаб қўйилди.

Хосиятхон ТУРДИҚУЛОВА, 
Данғара туманидаги «Санам» 

қишлок, фуқаролар йиғини 
раиси.

БИР КЕЛИБ КЕТИНГ, ҚИШЛОҒИМИЗГА

НОМИ “БУҒДОЙЧИ” БЎЛСА ХДМ...
Маҳалламиз номи “Буғдойчи” 

бўлса-да, халқ орасида “Узумчи” 
номи билан шуҳрат қозонган. Чун- 
ки ҳудудимиздаги барча хонадон- 
да узум етиштирилади. Айниқса, 
мамлакатимизда томорқа хўжали- 
гини ривожлантиришга доир қонун 
ҳужжатларининг қабул қилингани 
ҳар бир қарич ерни эъзозлаб 
ўрганган аҳолимизга қанот бахш 
этди.

Бугунги кунда маҳалладошлари- 
миз ихтиёридаги 43 гектар томор- 
қанинг аксарият қисмида узум 
етиштирилади. Мазаси тилни ёра- 
диган «ҳусайни», «ҳасайни», «Ри- 
замат ота», «мерс», «қора гўзал», 
«келинбармоқ» каби узум навлари 
республикамизнинг барча ҳудуди- 
га етиб борган.

«Меҳнатдан келса бойлик — 
турмуш бўлар чиройлиқ», деган 
мақол айни маҳалламиз ^соҳибкор- 
лари ҳақида айтилгандек, наза- 
римда. Ҳалол, омилкорона меҳнат, 
томорқани эъзозлаш маҳалла аҳли 
ҳаётига файз бағишламоқда. 
Қатор замонавий уй-жойлар тик- 
ланаётгани, бир-биридан чирой- 
ли машиналарнинг кўпаяётгани 
ҳамқишлоқларим меҳнатининг са- 
марасидир. Айниқса, Шарифжон 
Абдуллаев, Холмуҳаммад Бобоев, 
Ҳомиджон Абдуллаев, Шерали 
Мўминов сингари соҳибкорлари- 
мизнинг меҳнати ортидан топаёт- 
ган даромадига ҳамманинг ҳава- 
си келади.

Агар иш онм айдиганлар 
бўлса, марҳамат, маҳалламизга

келсин! Бир шингил узумимиз- 
дан татиб кўришса, бас, фик- 
римга қўшилади.

Турғунбой ТОЖИЕВ, 
Олтиарик, туманидаги “ Буғдойчи” 

маҳалласи оқсоқоли.

КЎПДАН
ҚУЁН ҚОЧОЛМАС
П ойтахтимизда қонуний ва- 

колат ва мажбуриятлари- 
дан келиб чиқиб, самара- 
ли фаолият олиб бораёт- 
ган фуқаролар йиғинлари 

кўп. Ҳамза тумани В. М. Сивет но- 
мидаги маҳалла ҳам шулар сира- 
сидан. Йиғин раиси Клара Мансу- 
рова қарийб 12 йилдан бери ма- 
ҳаллага бош бўлиб келаётир. Шу 
вақт мобайнида тўплаган тажриба- 
лари унга ҳар бир соҳада самара- 
ли фаолият юритишида қўл келаё- 
тир. Масалан, жамоатчилик билан 
ишлаш, юзага келган муаммоларни 
ҳап этиш, йиғин зиммасидаги маж- 
буриятларни бажаришда унга ҳавас 
қилса арзийди. Зотан, К. Мансуро- 
ва маҳалла фаолиятига доир ҳар 
бир йўналишни тўла қамраб олиш- 
га, бирор-бир .муаммони назардан 
четда қолдирмасликка интилади.

Раиснинг айтишича, ўтган йили 
йиғин маслаҳатчиси ва бошқа му- 
тасаддилари боқувчисини йўқот- 
ган, кам таъминланган бир оила 
фарзандини уйлантириш масаласи- 
ни кўтаришди. “Тўй тўйдек ўтиши” 
учун ҳомийларни жалб этиш, кай- 
вониларни йиғиш, тадбирнинг бо- 
шида туриш лозим. Раисни даст- 
лаб “Бу ишни қандай ташкил этиш 
керак?" деган савол қийнади. Ма- 
ҳалладаги фаоллардан бирига мас- 
лаҳат солганди, отахон узоқ ўйлаб 
ўтирмади: “Ҳомийларни тўплаб, 
таклиф киритиш керак. Кўпдан қуён 
қочиб қутилармиди...” , деди.

Бу фикр раисга ҳам маъқул 
тушди. Ташаббусни эшитган сахо- 
ватпеша инсонлар имкониятлари 
даражасида моддий ёрдам бер- 
дилар. Бир ҳафта ичида ихчам ва 
файзли тўй учун лозим бўлган бар- 
ча нарсалар-ҳозирланди. Фаоллар 
совчиликни ҳам ўрнига қўйишди.

— Тўйни ўтказдик, — дейди 
раис. — Маҳалладошларимнинг, 
уюшқоқлигига яна бир бор амин 
бўлдим. Бу савоб ишда ўзим ҳам 
имкон даражасида ҳисса қўшга- 
нимдан қувондим. Ўшандан буён 
жамоатчилик билан бамаслаҳат 
ишлаш маҳалла учун бесамар кет- 
маслигига ишонч ҳосил қилдим.

ЭЗГУ МАҚСАД 
МУЖАССАМ
Ю нусобод туманидаги “Чи- 

нор” маҳалласи жонку- 
ярлари томонидан олиб 
борилаётган маънавий- 
маърифий ишлар барча 

йиғинлар мутасаддиларида қизи- 
қиш уйғотиши табиий.

Маҳалла фаоллари маънавий- 
маърифий ишларида Юртбоши- 
мизнинг “Ғояга қарши ғоя, жаҳо- 
латга қарши маърифат билан кура- 
шиш керак”, деган даъватини шиор 
қилиб олишган. Маҳалла оқсоқоли 
С. Рўзиқуловнинг қайд этишича, 
диний экстремизмга қарши телеви- 
дениеда ва радиода намойиш 
қилинган, матбуотда чоп этилган 
материаллар ёшлар иштирокида 
кенг муҳокама этилади, бундай ғай- 
риқонуний ҳаракатлар оқибати фо- 
жиа билан тугаши ҳақида тушунти- 
риш ишлари олиб борилади. Ушбу 
тадбирлар замирида ёшларни ва- 
танга муҳаббат, эл-юртимизга са- 
доқат руҳида тарбиялашдек эзгу 
мақсад мужассам. Бу ҳақда раис, 
жумладан, шундай дейди:

— Ватанпарварликни, фидойи- 
ликни тарғиб қилувчи, турли ёт ил- 
латлар ва оқимлардан огоҳ бўлиш- 
га даъват этувчи фильмларни ҳам 
маҳалла гузарида ёшларга намо- 
йиш этамиз. Ўзим ҳам кўчаларда, 
спорт майдонида ёшларни учратиб 
қолсам, диний оқимлар ва гиёҳранд- 
лик каби мудҳиш иллатлар тўғри- 
сида уларга гапириб бераман. Ҳар 
бир инсон ўзи туғилиб ўсган оила- 
си, маҳалласи, юрти ҳақида қайғу- 
риши лозимлигини, бу фазилатлар 
комил инсонга хос эканини уқти- 
раман. Мана бугун фарзандлари- 
миз ўткинчи ҳою ҳавасларга берил- 
май, ўқиш ва ишда қатор муваф- 
фақиятларни қўлга киритаётир.

ХДЁТИЙ ТАЖРИБА 
АСҚАТАДИ
Ш ундай фаол йиғинлар- 

дан яна бири Бектемир 
туманидаги “ Истиқбол” 
маҳалласидир.

“Истиқбол”нинг ўзига 
хослиги шундаки, бу йиғинда

оқсоқол ва унинг маслаҳатчилари 
ташаббуси билан йиғин қошида- 
ги комиссиялар ишини жонланти- 
риш масаласига алоҳида эътибор 
қаратишди. Натижада қоидада 
белгиланган тартибда фаолият- 
нинг асосий йўналишлари бўйича 
ўнга яқин комиссия ташкил этил- 
ди. Аввалдан фаолият юритиб ке- 
лаётган комиссияларнинг иши та- 
комиллаштирилди.

Тўй ва маросимларни ўтказиш- 
ни тартибга солиш, Яраштириш, 
Хотин-қизлар билан ишлаш, Спорт 
ишларини ташкил этиш, Ободон- 
лаштириш ва табиатни муҳофаза 
қилиш комиссиялари иши, айниқ- 
са, жонланиб кетди.

Ҳозирги пайтда ҳудуддаги тўй- 
маъракалар комиссия аъзолари 
бошчилигида камчиқим ўткази- 
ляпти. Бундан тўй эгалари, албат- 
та, манфаатдор. Яраштириш ко- 
миссиялари иши ҳам таҳсинга 
лойиқ. Комиссия раиси Муҳам- 
маджон Миразизов турли келиш- 
мовчиликлар, низоларни барта- 
раф этишда ҳаётий тажрибалари- 
га суянади.

Бир куни ёш эр-хотин низола- 
шиб, ажрашиш даъвоси билан 
идорага келишди. Комиссия аъзо- 
лари вазиятни сўраб-суриштириб 
билгач, жанжал ёшларнинг қизиқ- 
қонлиги туфайли келиб чйққани 
маълум бўлди. Бу м6*аро(ни ҳал 
этиш учун қандай йўл Чртиш ло- 
зим?

Аъзолар маслаҳатлашиб, бир 
тўхтамга келишди. Ёшларга ҳаётий 
тажрибалари ҳақида ҳикоя қилиб, 
бафуржа суҳбатлашиб олишлари 
учун шароит яратиб беришди. 
Шундан сўнг вазият ижобий то- 
монга ўзгарди. “Ёшлар сабрсиз- 
лик қилиб идорага чиқишмаганда 
ҳам муаммо барҳам топар эди, — 
дейди комиссия аъзоларидан 
бири. — Буни уларга тушунтириб 
ўтирмадик, балки ўзлари тушуниб 
олишлари учун имконият бердик. 
Ишончим комилки, эндиликда 
улар ўртасида яна арзимаган са- 
баб билан жанжал чиқадиган 
бўлса, энди ўзлари муҳокама 
қилиб кўришади. Шошқалоқлик 
қилмайлик, деган фикрда бир 
қарорга келишади” .

Йиғин ҳузуридаги бошқа ко- 
миссиялар фаолиятида ҳам шунга 
ўхшаш илғор тажрибаларни куза- 
тиш мумкин.

ҲИКМАТ -  БИР 
ҲОВУЧ ОЛТИН

Ю нусобод туманидаги 
“Оқтепа” маҳалласининг 

-диний маърифат ва 
маънавий-ахлоқий тар- 
бия масалалари бўйи- 

ча маслаҳатчиси Гулчеҳра Кари- 
мова ёш авлод билан ишлаш 
бўйича илғор тажрибаларни қўлга 
киритди. У тинимсиз саъй-ҳара- 
катлари туфайли “Маҳаллам тари- 
хини ўрганаман” , “Энг фаол маъ- 
навият тарғиботчиси” республика 
кўрик-танловларининг Тошкент ша- 
ҳар босқичида ғолиб, деб топил- 
ган.

Маҳалла гузарида “Ҳикмат — 
бир ҳовуч олтин” номли тўгарак 
фаолият олиб бормоқда. Тўгарак- 
да ёшларга ота-боболаримиздан 
мерос китоб ва билимлар ҳақида 
тушунча бериб борилади. Ҳар 
ойда бир марта “Маънавият куни” 
ўтказилади.

Яқинда маслаҳатчи ҳудуддаги 
ўқув муассасаларида бўлиб, ёшлар 
иштирокида “Одоб-ахлоқ — энг 
ярашиқли либос” мавзусида маш- 
ғулотлар ўтказди.

Жорий 2010 йилда маслаҳатчи 
ўқув даргоҳлари билан ҳамкорлик- 
да иш олиб бораётган “Оталар 
кенгаши” фаолиятини такомиллаш- 
тириш чораларини кўряпти. Кен- 
гаш иши самарали йўлга қўйилса, 
ёшларни назорат қилиш, уларнинг 
дарсларда тўлиқ иштирокини таъ- 
минлаш осонлашади. Бу, ўз навба- 
тида, уларнинг комил инсон бўлиб 
вояга етишида асқатади.

Ҳудудда “Камолот” ёшлар ижти- 
моий ҳаракати ҳамда “Адолат” наш- 
риёти томонидан ташкил этилган 
иккита кутубхонада ёшлар бўш вақт- 
ларини мазмунли ўтказишаётир.

Умуман, бу каби ибратли иш- 
ларни пойтахтимиздаги маҳалла- 
ларнинг барчасида кўриш, куза- 
тиш мумкин. Уларнинг ҳар бири 
имкониятлари, шарт-шароитидан 
келиб чиқиб, аҳоли турмушини 
фаровон ва янада мазмунли 
қилиш учун муносиб ҳисса қўшиб 
келмоқда.

П ойтахтимиз — Тошкент 
шаҳрининг ораста кўчала- 
ри, кўркам боғ-роғларию 
хиёбонлари, табиати, оқар 
сувлари кишини беихтиёр 

ўзига ром этади. Маҳаллалардаги 
шинам гузар ва чойхоналарда 
пиру бадавлат отахонлар, кайво- 
нилар йиғилиб, ёш авлод камоло- 
ти, тарбияси борасида суҳбат 
қуради. Хонадонларда хотиржам- 
ликни таъминлашга, ота-бола, ака- 
ука, қариндош-уруғлар ўртасида 
меҳр-оқибат туйғуларини қарор 
топтиришга муносиб ҳисса қўшиш- 
ни маслаҳатлашади.

Бундай жаннатмонанд гузар ва 
чойхоналарни барпо этишда ша- 
ҳардаги 474 та фуқаролар ўзини 
ўзи бошқариш органи ҳамда “Ма- 
ҳалла” жамғармаси шаҳар бўлими- 
нинг муносиб ҳиссаси бор.

“Маҳалла” жамғармаси ўз Низо- 
мида белгиланган вазифалардан 
келиб чиқиб, аҳолининг қадимий 
удум ва анъаналарини авайлаб ас- 
раш ва бойитишга, кам таъмин- 
ланган оилалар, ногиронлар, етим- 
лар ва ёлғиз қарияларга меҳр-шав- 
қат кўрсатиш ғояларини тарғиб 
қилиш, уларга моддий ва маъна- 
вий ёрдам кўрсатишга, бозор 
иқтисодиёти шароитида маҳалла- 
ларни ижтимоий ва иқтисодий жи- 
ҳатдан ривожлантиришга кўмакла- 
шиб келаётир.

Шаҳардаги маҳаллалар фаоли- 
ятини такомиллаштириш, уларга 
етарли шарт-шароитлар яратиб 
бериш мақсадида жамғарма ҳисо- 
бидан ҳадя этилган компьютер 
жамланмалари ва мебель жиҳоз-; 
лари алоҳида аҳамиятга эга. Ке- 
йинги бир йил ичида 117 та йи- 
ғин идорасига мебель жиҳозларцу 
317 тасига компьютер жамланма- 
си ҳадя қилинди. Бугунги кунда 
барча идоралар замонавий техни- 
кага, алоқа воситалари ва бошқа 
қулайликларга эга. Шаҳарда янги- 
дан барпо этилган ва реконструк- 
ция қилинган маҳалла гузарлари 
ҳам талайгина. Уларда фаолият 
олиб бораётган хизмат кўрсатиш 
шохобчалари, тўгарак ва ўқув мар- 
казлари аҳолининг оғирини енгил, 
узоғини яқин қилаетир:

Ободонлашти[зиш, кўкаламзор- 
лаштириш ишлари жамғарма ва 
фуқаролар йиғинлари фаолияти- 
нинг асосий йўналишларидан 
бири саналади. Ўтган йилнинг 14- 
15 март ва 15-16 август кунлари 
ўтказилган умумхалқ хайрия 
ҳашарларида ҳамда пойтахтимиз- 
нинг 2200 йиллик юбилейини му- 
носиб нишонлаш мақсадида амал- 
га оширилган бунёдкорлик ва обо- 
дончилик ишлари, айниқса, диқ- 
қатга молик бўлди. Уларда ишти- 
рок этган миллионлаб пойтахтлик- 
лар ўзлари яшаб турган ҳудуднинг 
ораста ва озодалигига муносиб 
улуш қўшди. Натижада майдонлар, 
истироҳат боғлари, қабристонлар 
ободонлаштирилиб, ариқ ва сув 
йўллари, кўча бўйлари тартибга

келтирилди. Ҳашарлар мобайнида 
юз минг тупга яқин мевали ва ман- 
зарали дарахт кўчати экилди. 15 
миллион тупдан ортиқ гул ниҳол 
ўтқазилди.

Айтиш керакки, хайрия ҳашар- 
лари фақат кўчаю хиёбонларни 
эмас, балки дилларни ҳам обод 
этиш мақсадида ташкил этилади. 
Қолаверса, халқимизнинг қадимий 
анъаналарига кўра, шонли сана ва 
умумхалқ байрамлари арафасида 
тозалик ишларини олиб бориш, 
кам таъминланган, эҳтиёжмандлар- 
га моддий ва маънавий ёрдамлар 
кўрсатиш, беморларни йўқлаш 
анъанага айланган. Бу бетакрор 
эзгу амал бугун ҳам маҳалла фа- 
оллари бошчилигида давом этти- 
рилмоқда.

Таҳлил қиладиган бўлсак, 
ўтган йили хайрия тадбирлари 
муносабати билан 44 миллион 
сўмдй'н О^тиқ мабла"ғ' ў ^а л а р  
ёрдамига, меҳрига муҳтож ин- 
сонлар, оилалар учун сарфлан- 
ди. Бу ўнлаб оилаларга шодлик, 
қувонч олиб кирди, улар қалби- 
да маҳалладан четда турмаслик- 
ка иштиёқ уйғотди.

— 2009 йил мобайнида кам таъ- 
минланган, боқувчисини йўқотган 
оилапарни, ногирон ва ёлғиз қария- 
ларни моддий-маънавий муҳофа- 
за қилиш учун жамғарманинг ша- 
ҳар бўлими ва туман бўлинмалари 
ташаббуси билан 64 миллион 
сўмга яқин маблағ ажратилди, — 
дейди “Маҳалла” жамғармасининг 
Тошкент шаҳар бўлими раиси Жа- 
молиддин Шоҳакимов. — Шунинг- 
дек, байрам саналари муносабати 
билан 1 миллиард 566 миллион

сўмлик хайрия ёрдамлари эҳтиёж- 
мандларга тарқатилди. Эътироф 
этиш жоизки, кўрсатилган ёрдам- 
ларнинг асосий қисми саховатпе- 
ша ҳомийлар ҳиссасига тўғри ке- 
лади. Мисол учун, тарқатилган 
моддий ёрдамнинг 150 миллион 
сўмга яқини жамғарма ҳисобидан 
ажратилган бўлса, қолгани шаҳар- 
даги ҳомийларнинг улуши. Бу хал- 
қимизнинг инсонпарвар, меҳр- 
оқибатлилигидан далолатдир. 
Қолаверса, бу рақамлар замири- 
да жамғарма мутасаддиларининг 
ижтимоий ҳимоя тадбирларини 
амалга оширишда ҳомийларни 
жалб этиш билан боғлиқ саъй- 
ҳаракатларининг самараси ҳам акс 
этган.

— Ободонлаштириш ва кўка- 
ламзорлаштириш учун елиб югу- 
радиган фуқаролар сонининг 
кўп^йиб бораётгани мени қувонти- 

' ’0адй, 'аИбйтта, —; 'Д;ёй&й И;обир Ра- 
ҳимов туманидаги “Университет” 
маҳалла фуқаролар йиғини раиси 
Малика Бобоқулова. — Чунки ин- 
сонларда кўчат ўтқазиш, кўчалар- 
ни обод қилиш истаги бор экан, 
маҳалла янада гўзаллашиб бора- 
веради. Айтиш керакки, бугунги 
кунда бу каби ишларнинг бошида 
Ободонлаштириш, табиатни муҳо- 
фаза қилиш комиссияси турибди. 
Комиссия аъзоларининг таклифи 
билан ҳар йили кўкаламзорлашти- 
риш ишлари олиб борилади. 
Ҳозир комиссия аъзолари кўпқа- 
ватли уйларнинг йўлакларини таъ- 
мирлаш билан банд.

Тошкент шаҳар ҳокимининг 2010 
йил 12 февралдаги «Тошкент шаҳ- 
рида ободонлаштириш ва тозалик

хайрия ҳашарини ўтказиш тўғри- 
сида»ги қарори ҳамда «Маҳалла» 
жамғармасининг шаҳар бўлими та- 
шаббуси билан шу йилнинг 20-21 
февраль кунларида пойтахтимиз- 
даги барча маҳаллаларда ҳашар 
ўтказилди. Тадбир тураржойлар 
атрофини обод этиш, кўкаламзор- 
лаштириш, кўпқаватли уйларнинг 
йўлакларини таъмирлаш, баҳор 
мавсумида шаҳар аҳолисига си- 
фатли ва арзон нархларда қишлоқ 
хўжалик ва озиқ-овқат маҳсулотла- 
ри етказиб беришни таъминлаш, 
эҳтиёжмандларга моддий-маъна- 
вий ёрдам кўрсатиш мақсадида 
ташкил этилди. Натижада 948,9 
гектар майдон тозаланди, кўча ва 
йўл бўйларига 7665 та манзарали, 
5129 та мевали дарахт ҳамда 
200248 та гул кўчатлари экилди. 
6907 та кўпқаватли уйларнинг 

.иўлаклари таъмирдан чикди, 59 ’ Та 
' Зиёратгоҳ ва қабрйстон тартибга 
келтирилди. Ҳашарда 316 мингга 
яқин ёшлар фаол иштирок этгани 
уларнинг халқимиз қадимий ва 
миллий анъанасига бўлган ҳурма- 
ти ифодасидир.

Халқимизда яхшидан боғ қола- 
ди, деган нақп бор. Зеро, тилаги 
эзгу инсоннинг амали ҳам яхши- 
ликларида намоён бўлади. Шу 
боис, ота-боболаримиз келажак 
авлодга гўзал боғ-роғлар, қулай 
шарт-шароит, қўйингки, обод Ва- 
тан қолдиришга интилишган. Бу- 
гун бу яратувчанлик ишқи нафақат 
Ободонлаштириш, табиатни муҳо- 
фаза қилиш комиссия аъзолари, 
балки маҳаллаларда истиқомат 
қилаётган ҳар бир фуқаро қалби- 
да жўш урмоқда.

БАНДЛИК МУАММОСИ ЕЧИМИ

ЧЕВАР КИЗЛАР МАҲОРАТДА ТЕНГСИЗ ЭКАН

У тган Қишлоқ тараққиёти ва 
фаровонлиги йилида Тош- 
кент шаҳрида уч марта меҳ- 
нат ярмаркаси ташкил 
этилди. 11 йўналиш бўйи- 

ча ўтказилган меҳнат ярмаркала- 
рида 80 мингдан зиёд аҳоли иш- 
тирок этиб, минглаб фуқаролар 
мутахассислиги бўйича турли таш- 
килотлардаги бўш ўринларга ишга 
жойлаштирилди.

— 2009 йилда маҳалламиздаги 
ҳомийлар ҳисобидан тўрт ярим мил- 
лион сўм кам таъминланган оила- 
лар эҳтиёжлари учун сарфланди, — 
дейди Шайхонтоҳур туманидаги 
“Илғор” маҳалласи оқсоқоли Аҳмад- 
жон Зокиров. — Бу қанчалик катта

<  и к
©  фото-Носир Ҳайдаров

маблағ бўлмасин, аҳолининг ижти- 
моий муҳофазаси билан боғлиқ та- 
лабларни тўла қопламайди. Қўлдан 
берганга қуш тўймас, дейди доно 
халқимиз. Гап шундаки, моддий 
ёрдам бир марта берилади. Маъ- 
лум вақтдан кейин оила яна мод- 
дий ёрдамга эҳтиёж сезиши мум- 
кин. Ёки қария ва ногиронларга бе- 
пул тарқатилган озиқ-овқат маҳсу- 
лотлари тугайди, кийим-кечаклар 
эскиради. Уларга яна моддий 
ёрдам кўрсатиш лозим бўлади. Шу 
боис, аҳолининг кам таъминланган 
қатламини рағбатлантириш учун, 
аввало, уларни ишга жойлаштириш

масаласини ҳал этиш зарур. Оила- 
нинг ўзи мустақил даромад топа 
бошласа, йиғин фаоллари кўзлаган 
мақсадига етган бўлади.

Дарҳақиқат, оқсоқол эътироф эт- 
ганидек, аҳолининг бандлигини оши- 
риш “Илғор” маҳалласи фаоллари- 
нинг доимий диққат-эътиборида. 
Жумладан, ўтган йили 
фаолларнинг тиниб- 
тинчимаслиги нати- 
жасида, маҳалла Япо- 
ния давлатининг юр- 
тимиздаги элчихона- 
си грантини қўлга ки- 
ритди. Натижада бу 
ерда 70 нафардан 
зиёд маҳаллий ўғил- 
қиз компьютер савод- 
хонлигига, тикиш-би- 
чишга ўргатилди. Бу 
ҳудудда тикув цехини 
очиш имконини бер- 
ди. Қисқа вақт ичида 
ҳомийлар кўмаги би- 
лан 14 та иш ўрнига эга цех фаоли- 
ят бошлади. Цехда тикилаётган кий- 
им-кечаклар сифати, миллий мента- 
литетимизга мослиги билан хари- 
дорлар ишончини тезда қозонди, 
буюртмалар туша бошлади. Ортти- 
рилган даромад эвазига хориждан 
энг замонавий тикув машиналари 
келтирилди. Эндиликда марказда 
барча турдаги кийим-кечаклар ти- 
киш имконияти мавжуд.

Оқсоқол бу цехни очишда хаёли-

Маҳаллада аҳолини иш 
билан таъминлаш мақса- 
дида амалга оширилаёт- 
ган ишларга урғу бераёт- 
ганимизнинг боиси шун- 
даки, бу ерда тўпланган 
тажрибани оммалашти- 
риш, ундан намуна олиш 
бошқа фуқаролар йиғин- 
лари учун ҳам фойдадан 

хо<у» бўлмайди.

дан нималар ўтганини кулиб эслай- 
ди. Унинг айтишича, цехда ишлар- 
ни кўнгилдагидек юргизиш масала- 
си барча фаолларни ўйлантирган. 
Чунки уларнинг олдида маҳалла хо- 
тин-қизлари орасидан моҳир тикув- 
чиларни топиш, уларга цехнинг ке- 
лажагини ишониб топшириш маса- 

ласи кўндаланг тур- 
ганди. Дастлабки кун- 
ларда оқсоқол ёнига 
йиғин маслаҳатчиси- 
ни олиб, ишнинг бо- 
ришини, сифатини 
назорат қилиб борди. 
Иш жараёнида бил- 
дики, маҳалланинг 
чеварлари маҳоратда 
тенгсиз экан. Улар 
тайёрлаган маҳсулот- 
лар бозорларда 
қўлма-қўл бўлиб кет- 
ди. Тавваккал билан 
бошланган иш ўз са- 
марасини берганидан 

раис ниҳоятда мамнун эди.
Маҳаллада аҳолини иш билан 

таъминлаш мақсадида амалга оши- 
рилаётган ишларга урғу бераётга- 
нимизнинг боиси шундаки, бу ерда 
тўпланган тажрибани оммалашти- 
риш, ундан намуна олиш бошқа фу- 
қаролар йиғинлари учун ҳам фой- 
дадан холи бўлмайди.

Шохрух. АМОНОВ, 
Тошкент Давлат иқтисодиёт 

университети талабаси.

ЕНГИЛ АТЛЕТИКА

СОҒЛОМ ТУРМУШ ТАРЗИ -
БАРЧАНИ БИРЛАШТИРГАН ЯГОНА МАҚСАД

...устувор вазифа 
сифатида эътибор 
берила бошлангани 
ҳамда уч босқичли 
спорт тизимининг 
жорий этилгани 
бошқа спорт 
турлари қатори 
енгил атлетиканинг 
ривожига ҳам катта 
таъсир кўрсатди. 
Натижада 
юртимизнинг чекка 
худудларида ҳам 
замонавий спорт 
мажмуалари қад 
ростлади.

Д унёда спорт турлари куп. 
Бирининг спорт мақомига 
эга бўлганига 100 йил, бош- 
қасига 60 йил, яна бирига 
30 йилдан ошган. Лекин 

улар орасида енгил атлетиканинг 
спорт тури даражасига кўтарили- 
ши дунёда олимпиада ҳаракати- 
нинг бошланиши билан тенгдир. 
Спорт «қироли», дея эътироф эти- 
ладиган енгил атлетикада бошқа 
спорт турларида кузатилмайдиган 
ҳол, яъни 40 дан ошиқ йўналиш 
мавжуд. Олимпиада ўйинларида 
ҳам энг кўп медаль айнан ушбу 
спорт тури баҳслари ғолибларига 
берилади.

Нафақат ҳаракат, балки барча 
спорт турларининг пойдеворини 
енгил атлетика ташкил этади. Шу 
маънода, инсон ҳамиша ҳаракат 

;:билан тирик,. Ҳаракатдагқ ./сқц)и 
эса соғлом бўлади. Соддақилиб 
айтганда, кундалик ҳаётимиз енгил 
атлетикадан иборатдир.

Мамлакатимизда мустақиллик- 
нинг илк йилларидан енгил атле- 
тикани ривожлантириш, у орқали 
баркамол авлодни тарбиялаш иш- 
ларига алоҳида эътибор бериб ке-

линади. Маданият ва спорт ишла- 
ри вазирлигига қарашли енгил ат- 
летика бўйича республика олий 
спорт маҳорати мактабида 30 га 
яқин тажрибали мураббийлар 250 
нафар атрофидаги спортчини жам- 
лаган Ўзбекистон терма жамоаси- 
га устозлик қилиб келмоқда. Ўтган 
йилги натижаларга эътибор бера- 
диган бўлсак, юртимиз вакиллари 
халқаро мусобақаларда, чемпио- 
нат^арда муносиб натижаларни 
қўлга киритишди. Испаниянинг 
Барселона шаҳрида ўтган ёшлар 
ўртасидаги Жаҳон чемпионатида 
юртдошларимиздан Анастасия 
Свечникова ядро улоқтириш баҳс- 
ларида 53,25 метр натижани қайд 
этиб, дунёнинг энг кучли спортчи- 
лари орасида 1-ўринни эгаллади. 
Ушбу чемпионатнинг уч ҳатлаб сак-

ян?о бШ ^ | -
кистонлик спортчи Валерия КаНа- 
това 13,45 натижа билан 3-ўрин 
соҳибасига айланди. Шунингдек, 
енгил атлетикачиларимиз Россия, 
Германия, Хитой каби давлатлар- 
да ўтган нуфузли мусобақаларда 
ҳам муносиб ютуқларни қўлга ки- 
ритишди. Гўзал Хўббиева, Надия

Дўсанова ва Светлана Родзевил- 
нинг ўтган йили Хитойда ўтган 
Гран-при мусобақасида жаҳоннинг 
энг кучли енгил атлетикачилари 
орасида совринли ўринларни 
эгаллаши ҳам юртимиз спортчи- 
ларининг имкониятлари юқорили- 
гидан далолатдир.

— Енгил атлетика мамлакати- 
миздаги энг оммавий спорт тур- 
ларидан бири ҳисобланади, — 
дейди енгил атлетика бўйича рес- 
публика олий спорт маҳорати мак- 
таби директори ўринбосари Дил- 
мурод Рўзматов. — Биласиз, ен- 
гил атлетика бўйича оммавий 
спорт тадбирларини ўтказиш у 
қадар муаммо эмас. Югуриш 
йўлакчаси ва секундомер бўлса 
бас, ҳар қандай маҳаллада, ўқув 
муассасасида оммавий спорт му-

та д т  эШ д  т тМамлакатимизда 400дан зиед 
олимпия заҳираларига ихтисос- 
лаштирилган болалар-ўсмирлар 
спорт мактаблари мавжуд бўлса, 
шундан 100 га яқинида енгил ат- 
летика бўлими алоҳида фаолият 
юритади.

Ўзбекистонда болалар спорти-

Учувчилар иш ташлади
ГЕРМАНИЯнинг ЬиИИапза авиа- 

компанияси ишчи-хизматчилари жо- 
рий йилнинг 22 февралидан бош- 
лаб тўрт кунлик иш ташлаш эълон 
қилишди. Душанба куни 800 та 
рейс қолдирилди. Мутахассислар- 
нинг таъкидлашича, тўрт кун даво- 
мида 3000 та рейс бекор қилинади. 
Авиакомпания кўрадиган зарар эса 
100 миллион евродан ошиб кетади.

Иш ташлашда қатнашаётган 4 
минг нафардан кўпроқ учувчи ва дис- 
петчерлар маошларининг оширили- 
шини, компанияда хорижлик ҳамда 
маҳаллий ходимларга бир хил ой- 
лик тўланишини тапаб қилишмоқда.

Компания касаба уюшмаси вакилла- 
рининг айтишича, раҳбарият меҳнат 
ҳақи нисбатан камроқ бўлган мам- 
лакатлардан учувчиларни ёллаб, 
уларга оз маош тўлаб, ишлатмокда.

Майдерада сув тошқини

га устувор вазифа сифатида эъти- 
бор берила бошлангани ҳамда уч 
босқичли спорт тизимининг жорий 
этилгани бошқа спорт турлари 
қатори енгил атлетиканинг риво- 
жига ҳам катта таъсир кўрсатди. 
Натижада юртимизнинг чекка 
ҳудудларида ҳам замонавий спорт 
мажмуалари қад ростлади. Наман- 
гандаги «Паҳлавон», Андижондаги 
«Олимпия», Бухородаги қатор ста- 
дионлар, «Хумо» спорт саройи, 
Жиззахдаги Кураш мажмуаси каби 
иншоотларда минглаб ёшлар енгил 
атлетика билан шуғулланмоқда.

Бугун республикамизнинг истал- 
ган ҳудудидаги ўйингоҳларни эрта 
тонгда кузатсангиз, гбадан тарбия 
машқларини иштиёқ билан бажа- 
раётган ёки югура^тган ёшларга 
кўзингиз тушади. Уларнинг бири 
талаба, бири қурувчи, яна бири ёш . 
тадбиркор. 1Барчасинй бирлашти- 
риб турган ягона мақсад — соғлом 
турмуш тарзи. Улар ўзларининг кун- 
далик жисмоний тарбия машғулот- 
лари орқали аҳоли ўртасида спорт- 
ни оммалаштираётган юртнинг 
баркамол авлод вакилларидир.

Т.РЎЗИЕВ

ПОРТУГАЛИЯнинг Атлантика оке- 
анидаги Майдера оролида рўй бер- 
ган сув тошқини туфайли, сўнгги 
маълумотларга қараганда, 42 киши 
ҳаётдан кўз юмган, ўнлаб одамлар 
бедарак йўқолган. Ҳалок бўлганлар 
орасида бир нафар Буюк Британия 
фуқароси ҳам бор.

Тинч аҳолига хужум
АФҒОНИСТОНда НАТО қўшин- 

ларининг авиаҳужуми пайтида 33 
нафар тинч аҳоли ҳалок бўлган. Бу 
ҳақда Афғонистон ҳукумати баёно- 
тига асосланиб, АҒР ахборот тар- 
қатди.

Хабарда айтилишича, тоғ йўли- 
дан кетаётган учта микроавтобусга 
НАТО самолётлари ҳужум қилган. 
Разведка маълумотларига қараган-

.рилар бўлиши керак эди. ,Аммо маг 
шиналарда 42 нафар тинч аҳоли, 
жумладан, аёллар ва болалар 
бўлган. Ҳужум пайтида уларнинг 33 
нафари ҳаётдан кўз юмган.

Афғонистон ҳукумати вакили 
ушбу фожиани «оқлаб бўлмайди- 
ган» воқеа деб таърифлади. Аф-

АҒР хабарида айтилишича, жа- 
ланинг ҳаддан зиёд кўп ёғиши ва 
соатига 100 километр тезликда ша- 
мол эсиши оқибатида оролда сув 
тошқини юз берган. Ҳозир Майде- 
рада телефон алоқаси издан чиқ- 
қан, йўллар бузилган, аэропорт иш- 
ламаяпти.

Материкдан оролга қутқарувчи- 
лар, врачлар юборилди. Португа- 
лияда ушбу фожиа туфайли уч кун- 
лик миллий мотам эълон қилинди. 
Оролга мамлакат бош вазири Жозе 
Сократеш ва ички ишлар вазири 
Руи Перейра келди.

Майдера Португалия қирғоқлари- 
дан 1000 километр узоқликда, океан 
ўртасида жойлашган. Бу ерда 246 
минг нафар аҳоли истиқомат қилади.

ООПП.ОбФ ■ мди»

ғонистондаги халқаро кучлар 
қўмондони, генерал Стэнли Мак- 
кристал ҳалок бўлганларнинг 
оила-аъзоларига ва мамлакат 
президенти Ҳамид Карзайга таъ- 
зия билдирди.

Меморандум имзоланди
-----  ХАБАР

Чирчикда чемпионлар 
аниқланди

Чирчиқ шаҳридаги республика 
Олимпия заҳиралари коллежи 
спорт мажмуасида оғир атлетика 
бўйича Ўзбекистон чемпионати 
бўлиб ўтди.

Мамлакатимизнинг барча вило- 
ятларидан келган 100 нафардан 
зиёд спортчилар уч кун мобайни- 
да ўз вазнларида ғолиблик учун ку- 
рашишди.

— Мусобақалар кутилганидан 
ҳам муросасиз кечди. Эътибор- 
лиси, чемпионатда бир қатор 
иқтидорли ёшлар кашф этилди. 
Улар орасидан сараланган спорт- 
чилар шу йилнинг апрель ойида 
Тошкентда ўтадиган Осиё чемпи- 
онатида Ватанимиз шарафини 
ҳимоя қилади. Ушбу қитъа чем- 
пионати жорий йилнинг август

ойида Сингапурда ёшлар ўртаси- 
да ўтадиган Олимпиада ўйинла- 
рига йўлланма беради, — дейди 
Ўзбекистон чемпионати бош ҳака- 
ми Даниль Ким.

Маданият ва спорт ишлари 
вазирлиги тақвим режасига би- 
ноан ўтказилган мусобақада фар- 
ғоналик Шавкат Умрзоқов, хо- 
размлик Ҳусниддин Аҳмедов, 
Мадиёр Ибрагимов, Александр 
Хван, Тошкент вилояти вакилла- 
ри Хуршид Рисқимов, Дмитрий 
Сметский, андижонлик Ҳайитбой 
Ботиров, чирчиқлик Муҳаммад 
Юсупов, қорақалпоғистонлик 
Рустам Жанабаев каби спортчи- 
лар ўз вазнларида ғолиб бўлиш- 
ди. Қизлар ўртасида эса Мари- 
на Сатсоева, Луиза Багаутдино- 
ва, Мадина Нажмиддинова, Крес- 
тина Вавиловага тенг келадиган 
рақиб топилмади.

Истеъдодлар кашф 
этилди

Тошкентдаги «Жар» спорт-соғ- 
ломлаштириш мажмуасида самбо 
бўйича қизлар ўртасидаги мамла- 
кат чемпионатида 80 нафарга яқин 
самбочи қиз 9 вазн тоифасида ку- 
раш олиб боришди.

Муросасиз беллашувлар нати- 
жасига кўра, самарқандлик Гулми- 
ра Исматова, фарғоналик Дилно- 
за Қамбарова, тошкентлик Соҳи- 
ба Эштемирова каби спортчилар 
ғолибликка эришишди.

— Мамлакатимизда самбо 
ёшларнинг энг севимли спорт тур- 
ларидан бири ҳисобланади. Бугун- 
ги кунда республикамизнинг барча 
ҳудудларида самбо федерацияла- 
ри, клублари фаолият кўрсатмоқ- 
да. Бу галги мусобақада кўплаб ис- 
теъдодли ёшлар аниқланди. Улар

келажакда терма жамоамиз сафи- 
да нуфузли мусобақаларда ишти- 
рок этади, — дейди самбо бўйича 
Ўзбекистон терма жамоаси бош 
мураббийи Равшан Аҳмаджонов.

Таэквондочилар 
баҳси

Кеча Тошкентдаги Давлат солиқ 
қўмитаси спорт-соғломлаштириш 
мажмуасида таэквондо^ (ВТФ) 
бўйича ёшлар ўртасида Ўзбекис- 
тон чемпионати мусобақалари 
ўтказилди.

Муросасиз баҳслар натижаси- 
да Самарқанд, Фарғона, Қорақал- 
поғистон, Қашқадарё, Сурхондарё, 
Тошкент вилояти ва шаҳрининг ёш 
таэквондочилари ғолиблик шоҳсу- 
пасига кўтарилди.

Ғолиб ва совриндорлар тегиш- 
ли даражадаги диплом ва қиммат- 
баҳо совғалар билан тақдирланди.

ҲИНДИСТОНнинг ВЕМЬ ва 
Польшанинг ОВН11М компанияла- 
ри раҳбарлари ҳарбий техника 
ишлаб чиқарадиган қўшма корхо-

на тузиш ҳақида меморандум им- 
золадилар. «ТНе Н1пс1и» газетаси- 
нинг ёзишича, қўшма корхона Ҳин- 
дистон армияси учун вертолётда 
жанговар нуқталарга етказиш мум- 
кин бўлган енгил танклар ишлаб 
чиқаради.

ВЕМЬ компанияси раҳбари 
Натаражаннинг айтишича, қўшма 
корхона, шунингдек, шўролар- 
нинг Т-72 танки ва БМП-2 пиё- 
далар жанговар машинасини 
модернизация қилиш билан ҳам 
шуғулланади.

Интернет хабарлари асосида тайёрланди

Ўзбекистон Республикаси Давлат мулки қўмитаси Тошкент шаҳар бошқармаси 
томонидан тўрт томонлама келишув шартномасига асосан 1993 йил 30 декабрда 
Тошкент шаҳар, Учтепа (А.Икромов) тумани Уйғур кўчаси Бешқайрағочдаги Фарҳ- 
од бозорининг шохобчасида жойлашган 1 ун цехи жамоа корхонасига берилган 
443- сонли ордер йўқолганлиги сабабли БЕКОР ҚИЛИНАДИ.

МаИаПа
қ а ф т а л и к  г а з е т а

Муассис: Ўзбекистон Оқсоқоллар кенгаши ва 
■«иилшгг «Маҳалла» жамғармаси Республика бошқаруви

Бош  м у ҳ а р р и р
Бахтиёр АБДУСАТТОРОВ

“ МАНАШ К”  ШИФОХОНАСИ

ЮРАК ХАСТАЛИГИ САБАБЛАРИ

Ўзбекистон Республикаси 
Матбуот ва ахборот агентлигида 

2006 йил 6 декабрда 0019 рақами 
билан рўйхатга олинган. 

Таҳририят манзили: 
Тошкент шахри, Матбуотчилар 

кўмаси 32-уй 
Индекс: 100083

Навбатчи: Рақим Шеркулов 
М усаҳҳиҳ: Нодира Холмирзаева 
С аҳиф аповчи: Фаррух Расулов

ТелеФонлар:
233-39-89 233-10-73
236-53-93 236-53-75,
236-57-62 Факс: -  233-44-25

Газета таҳририят компьютер 
марказида терилди ва саҳифаланди, 

офсет усулида босилди. 
Формати — А-2,
4 босма тобоқ.

«Шарқ» нашриёт-матбаа 
акциядорлик компанияси 
босмахонасида босилди.

Корхона манзили:
Тошкент, “Буюк Турон” кўчаси 41.

¥Л¥*г.таНа11адх1.11х
таЬа11а@$агког.их
таНа11а.дх@гатЬ1ег.П1

22130 нусхада чоп этилди. Буюртма 
Г-154

Нашр курсатхичи: 148

Ю рак одам организмининг 
энг муҳим аъзолардан 
бири бўлиб, унинг хаста- 
ланиши ногиронликка ёки 
ўлимга сабаб бўлиши 

мумкин. Маълумотларга қараганда, 
бу касаллик кўпроқ эркакларда ку- 
затилар экан. Уни асоратсиз даво- 
лаш, юракка салбий таъсир қила- 
диган омиллардан сақланиш мақ- 
садга мувофиқдир.

Тинимсиз тамаки чекиш юрак 
артерияларининг қисқаришига ва 
артериал қон босимининг ошиши- 
га олиб келади. Бу эса юрак муша- 
гига оғирлик қилиб, салбий таъсир 
этади. Айниқса, 40 ёшдан ошган ка- 
шандалар юрак ва нафас йўллари 
хасталанишидан азият чекади.

Артериал гипертония ёки хафа- 
қонлик ҳам юрак фаолиятига сал- 
бий таъсир этади. Биринчидан, қон 
босимининг баланд бўлиши юрак 
мушакларини зўриқтириб, уларни 
юқори босимга қарши қон тизими-

да кучлироқ ишлашга мажбур қила- 
ди. Юракнинг бир муддат шундай 
фаолиятидан сўнг кескин бузилиш 
кузатилиб, юрак хуружига олиб ке- 
лади. Қон босимининг доимий оши- 
ши юрак қон томирлари деворини 
шикастлаб, унинг эластиклик хусу- 
сиятини бузади. Шу сабабли, вақт 
ўтиши билан беморда атеросклероз- 
лик ҳолатлар кузатилади. Дарвоқе, 
хафақон хасталиги билан оғриётган 
кексалар анчагина. Улар орасида ка- 
саллик зўрайиб, қон босими ошиб 
кетгандагина ўз саломатлиги ҳақида 
ўйлайдиганлар ҳам йўқ эмас.

Камҳаракатлик касапликни келти- 
риб чиқарувчи омиллардан бири 
саналади. Ибн Сино ўзининг «Тиб 
қонунлари»да 40 ёшдан ошган 
одамларга доимий равишда меҳнат 
қилиш, ҳаракатда бўлишни тавсия 
этган.

Жисмоний ҳаракат юрак-қон то- 
мирларига ижобий таъсир кўрса- 
тиб, юракнинг кислородга талаби- 
ни қондиради, юрак мушакларини

бақувват қилади. Айниқса, овқат та- 
новул қилгач, бироз сайр қилиш на- 
фақат юрак фаолиятини, балки ош- 
қозонни ҳам яхшилайди.

Гиперхолестеринемия хасталиги 
инсон организмидаги ёғ модда ал- 
машинувининг кескин бузилиши 
бўлиб, бундай вазиятда қон томи- 
риларда атеросклеротик ўзгариш 
юзага келади. Бу эса юрак хуружи- 
га олиб келади. Шу сабабли гипер- 
холестеринемия ёхуд юрагида муам- 
мо аниқланган беморларга меъёри- 
дан ортиқ ёғли озиқ-овқатлар ис- 
теъмол қилиш тавсия этилмайди.

Қандли диабет хасталиги организм- 
да модда алмашинувини ва юрак, буй- 
рак, жигарда микроциркуляциянинг 
бузилиши оқибатида юз беради. Шу- 
нингдек, артериап гипертензия, яъни 
қон босимининг кескин кўтарилиши 
ва юрак ишемик касаллиги пайдо 
бўлади. Бу эса юрак фаолияти тизи- 
мига салбий таъсир ўтказиб, ноги- 
ронликка олиб келиши мумкин.

Узоқ давом этадиган руҳий си- 
қилиш, кучли ҳаяжонлар ҳам юрак 
тизимига салбий таъсир кўрсата- 
ди. Қаттиқ стресс инсон организ- 
мида адреналин гармонининг кўп 
ажралишига сабаб бўлиб, қон то- 
мирларининг кескин сиқилиши ва 
қон босимининг ошишига олиб ке- 
лади. Бундай ҳолатлар кўп бора так- 
рорланса, гипертония касаллиги 
келиб чиқади.

Ортиқча вазн ҳам юракка салбий 
таъсир кўрсатади. Бундай одамлар- 
да юрак ҳуружи содир бўлиш эҳти- 
моли кўпроқ.

Юрак фаолиятини яхшилаш учун 
наҳорда бир стакан қайнатилган сув 
ёки ўрик, наматак шарбатлари ичиш 
тавсия этилади. Шунингдек, дўла- 
на, валерянка ёки “арслон қуйруқ” 
малҳамларини истеъмол қилиб 
юриш юракка қувват бағишлайди.

Тоҳир ИБРАГИМОВ, 
тиббиёт фанлари доктори, 

профессор.



КАДРИЯТ

ОЛТИН ЎЛКА САРХАДЛАРИ

БОҒБОНЛАР ЮРТИ
зининг сархил меваларию

У соҳибкор деҳқонлари би- 
лан республикамизга та- 
нилган маҳалла ва қишлоқ- 
лар кўплаб топилади. Боғ- 

бонлар юрти, дея ном олган Кас- 
би туманидаги “Қатағон” қишлоқ 
фуқаролар йиғинига қарашли 
Майманоқ ва Оқжангал ҳам бо- 
домлари билан донғи кетган қиш- 
лоқлардан. Эътиборлиси, бу қиш- 
лоқларга йилнинг қайси фаслида 
ташриф буюрманг, тер тўкиб меҳ- 
нат қилаётган деҳқонларни унра- 
тасиз. Бугун уларнинг саъй-ҳара- 
кати билан ҳудуд янада чирой 
очиб, аҳоли турмуши фаровонла- 
шиб бормоқда.

Мазкур қишлоқларда яшаётган 
аҳоли ота-боболаридан мерос 
деҳқончилик ва боғдорчиликни 
улуғлаб келишаётир. Шу боис, 
воҳада етиштирилаётган бодом, 
ўрик, узум, қароли ва полиз маҳ- 
сулотларининг аксар қисми ҳам

шу қишлоқлар ҳиссасига тўғри 
келади. Бугунги кунда ҳудуддаги 
400 гектар майдонни эгаллаган 
серҳосил боғларда етиштирила- 
ётган сархил мевалар Қашқадарё 
воҳасида истиқомат қилаётган 
аҳолининг тўй-маъракаларида 
ёзиладиган дастурхонларга файз- 
барака қўшиб турибди. Ҳар йили 
маҳаллий аҳоли 100 гектар май- 
донни ижарага олиб полиз маҳ- 
сулотлари етиштиради. 96 нафар 
фермер эса 3500 гектар майдон- 
даги пахта ва ғалладан мўл ҳосил 
олиш технологиясини пухта 
ўзлаштирган.

— Ободонлаштириш ишларини 
олиб бориш ва аҳолини ижтимо- 
ий муҳофаза қилишда доимо боғ- 
бон ва фермерлар кўмагига суя- 
намиз, — дейди “Қатағон” қишлоқ 
фуқаролар йиғини раиси Садил 
Ҳусанов. — Бундан ташқари, улар- 
нинг ёрдами билан “Энг ибратли 
оила”, “Ота-онам ва мен — спорт-

------РУҲШУНОС МАСЛАХДТИ

ФАРЗАНДИНГИЗ 
ИСТАГИНИ ҚАДРЛАНГ

чилар оиласи” каби тадбирларни 
ташкил этамиз. Натижада кейин- 
ги йилларда аёллар орасида 
спортга қизиқиш оммалашиб, 
спортсевар оилалар сафи кенгай- 
ди. Ҳудудимиздаги 8 та савдо 
дўкони доим аҳоли хизматида.

Таъкидлаш жоизки, истиқлол 
йилларида мазкур фуқаролар йи- 
ғини ҳудудида кенг қамровли 
бунёдкорлик ишлари олиб борил- 
ди. Хусусан, 250 та хонадон пишиқ 
ғиштдан барпо этилган уйларига 
эга бўлди, “Қишлоқ қурилиш банк”
10 та ёш оилани замонавий уй- 
жой билан таъминлаш учун кре- 
дит ажратди. Шунингдек, қишлоқ- 
ни кесиб ўтувчи 6 километр йўл 
қайта таъмирланди, аҳоли тоза 
ичимлик суви билан таъминланиб, 
газ қувурлари тортилди. Ёшлар 
учун 10 та ҳунар ўргатиш маркази 
ташкил этилди.

Мамадилло ОТАМУРОДОВ

— Турдивой қарз сўряпти. Сен 
нима дейсан, берсаммикан ёки 
бермасаммикан?

— Берақол.
— У вақтида қайтарармикан?
— Бунисини билмадим. Лекин 

берсанг яхши бўлади.
— Нега?
— Сен бермасанг, мендан 

сўрайди-да.

ҒАМХЎРЛИК
— Бозорга борганда ҳам нуқул 

ўзингизни ўйлайсиз-а, дадаси. 
Мен эсингизга ҳам келмайман. — 
Астойдил хафа бўлди хотин эри 
бозордан олиб келган нарсалар- 
ни титиб кўргач.

— Нега унақа дейсан? Полиз бо- 
шидаги капада ётганимдаям, бо- 
зорда қовун-тарвуз сотганимдаям, 
носни отиб хаёлга ботганимдаям 
фақат сени ўйлайман. Сени ўйла- 
масам, анави икки кути сода билан 
тўртта совунни кимга олиб келдим, 
хотин?!

Ҳабиб СИДДИҚ

МИЛЛИЙ ЎЙИНЛАР 
МЕҲР-ОҚИБАТНИ ЮКСАЛТИРАДИ

----- ИБРАТЛИ ОИЛА

ТИНЧЛИКДАН АЗИЗРОҚ НЕЪМАТ ЙЎҚ

----- МИТТИ ХАНДАЛАР

БЕРГАНИНГ ЯХШИ...

Ю ртимиз узра кўклам ўз се- 
пини ёймокда. Қиру адир- 
лар бўйлаб бойчечак сай- 
ри бошланган. Қушлар- 
нинг чуғур-чуғури ҳам 

ўзгача. Айниқса, қишлоқ ва маҳал- 
лаларда баҳор ойларида азалий 
қадриятларимизнинг бир кўриниши 
бўлган миллий ўйинлар мусобақа- 
ларини ўтказиш доимий анъанага 
айланган. Аждодларнинг ҳаёт таж- 
рибаси, билими ва тафаккури жам- 
ланган ушбу ўйинлар ёшларимиз- 
ни чаққон, довюрак, тиришқоқ 
бўлишга' ўргатиши билан бирга 
уларни азалий қадриятларга ҳурмат 
руҳида тарбиялайди.

Йиллар мобайнида сайқалланган 
миллий ўйинлар мамлакатимизда 
тобора оммалашиб бормоқда. «Ка- 
молот» ёшлар ижтимоий ҳаракати, 
«Маҳалла» хайрия жамғар/иаси 
ҳамда ҳамкор ташкилотлар билан 
биргаликда 5 йилдан буён ўтказйб 
келинаётган «Миллий ўйинлар» фе- 
стивали бу йил ҳам ўз жозибаси 
билан ҳаётимизга шодлик ва хуш 
кайфият олиб келиши шубҳасиз.

Ўтган йилнинг илк баҳор кунла- 
ри — 16-31 мартда республикамиз- 
нинг барча туману шаҳарларида, 
қишлоғу маҳаллаларида ёшларнинг 
“Миллий ўйинлар” фестивали ўтка- 
зилди. Фестивалда иштирок этган 
53 000 нафардан ортиқ ёшлар ку- 
раш, қўрғончи, хўроз жанги, илон 
изи, арқон тортиш, қизлар ўртаси, 
қамбарча, қирқ тош, хурмача боғи, 
қоч болам, лофти, қулоқ чўзди, 
қисса келар, отиб қочар, музлата- 
миз, учар нишон, ким кичкина, зув- 
зув, чиллак каби ўйинларни намой- 
иш этишди. Айниқса, Жиззах ви- 
лояти Фориш тумани “Илончи”, Гу- 
листон шаҳрининг “Дўстлик”, Наво- 
ий вилояти Учқудуқ туманидаги 
“Мустақиллик” маҳаллаларида тад- 
бирлар юқори савияда ташкил 
этилди.

Қорақалпоғистон Республикаси 
маҳаллэларида ўтқаз^/ц-^н фестивал

мусобақалари намунали ташкил этил- 
гани ва иштирокчиларнинг кўплиги 
билан ажралиб турди. Ўтказилган 
мусобақалар, кўргазмали чиқишлар 
миллий удум ва анъаналарни ўрга- 
ниш, уларни тарғиб этишда ҳамда 
икки авлод — фахрийлар ва ёшлар 
ўртасидаги меҳр-оқибатни кучайти- 
ришда муҳим омил бўлмокда.

“ Миллий ўйинлар” фестивали 
доирасида ёшлар ўз ҳудудларида 
қадимдан сақланиб келаётган ўйин- 
лар, лапарлар, спорт ўйинларини 
ўзгача бир жўшқинлик, қизиқувчан- 
лик, ёшликка хос ҳавас билан ижро 
этишади. Бундай фестивалнинг ҳар 
йили ёшларнинг истак-хоҳишлари- 
га кўра илк баҳор кунлари анъана- 
вий тарзда ташкил этилиши жуда 
катта аҳамиятга эга. Чунки баҳор 
фаслида қир-адирлар кўм-кўк 
бўлиб ясанган бир пайтда табиат 
билан ёшларнинг қалбида миллий 
к,адриятларга бўлган қизиқиш ҳам

уйғонади ва бу уларга ғайрат-ши- 
жоат бағишлайди.

Фестивалнинг республика бос- 
қичи 2009 йилнинг 26 март куни 
Тошкентдаги “ Ёшлик-Камолот” 
спорт мажмуида ўтказилиб, тад- 
бирда жойлардаги қуйи босқич- 
ларда ғолиб бўлган 42 нафар 
бола, 30 нафар меҳрибонлик уйи 
тарбияланувчилари, 300 нафар 
маҳалла ёшлари ҳамда турли тўга- 
рак аъзолари иштирок этишди. 
Шунингдек, «Миллий ўйинлар» до- 
ирасида “Варраклар сайли” таш- 
кил этилди.

Фаол иштирокчилар эсдалик 
совғалар билан такдирланди. Эъти- 
борлиси, фестивалнинг ўтказили- 
ши натижасида мамлакатимизнинг 
қишлоқ ва маҳаллаларида ота-бо- 
боларимиз томонидан яратилган, 
лекин маълум бир сабабларга кўра 
унутилаёзган ўйинлар қайта тиклан- 
ди. Бу борада Андижон, Сурхон-Т|М Г'А ПППП.1М ччМмм/лм' , . ,

дарё, Фарғона вилоятларида амал- 
га оширилган ишлар, изланишлар 
ибратлидир.

Шу кунларда жойларда «Мил- 
лий ўйинлар» фестивалининг 2010 
йилги тадбирларига қизғин тай- 
ёргарлик кетмоқда. Албатта, шу 
йил март ойининг учинчи ўн кун- 
лигида ўтадиган ўйинлар ташкилий 
жиҳатдан ўтган йилгилардан туб- 
дан фарқ қидади. Боиси, жаҳон 
миқёсида мафкуравий курашлар 
авж олмоқда. Шу жиҳатдан, Бар- 
камол авлод йилида ёшларимиз 
тафаккурида мафкуравий иммуни- 
тетни кучайтириш янги босқичга 
кўтарилиши лозим. «Миллий ўйин- 
лар» фестивали эса бу борадаги 
кенг майдондир.

Малоҳат РАҲИМОВА, 
Ўзбекистон «Камолот» ЁИҲ 

корхона, ташкилот ва маҳалла 
ёшлари билан ишлаш бўлими 

мудири.

— ДЕЙДИ «Маҳалла» жамғармасининг Мирзачўл тумани бўлинмаси раиси, «Дўстлик» ордени 
соҳиби Умар Умиров

ОИЛА энг катта тарбия макта- 
бидир. Чунки оилада ота-она ўз 
хулқ-атвори билан бола тарбияси- 
нинг тамал тошини қўяди. Зеро, 
халқда: «Нима эксанг, шуни ўра- 
сан», деган мақол бежиз айтилма- 
ган.

Гоҳида ота-оналар ва фарзанд- 
лар ўртасидаги муносабатда бир- 
бирини тушунмаслик ҳолатлари 
ҳам юз бериб туради. Бунинг са- 
баби айрим ота-оналарнинг бола- 
лари психологиясини яхши бил- 
маслигида.

Иккинчи синфда ўқийдиган 
Наргизанинг дугонаси Ҳамида 
тўсатдан мактабга келмай қўйди. 
Ёлғизланиб қолган Наргиза буни 
уйга келиб ойиси Раъно опага айт- 
ди. Раъно опа ишлари кўплиги- 
дан қизининг гапларига, хавоти- 
рига унча эътибор бермади. Ора- 
дан бир ҳафта ўтгач, Ҳамида дарс- 
га келди. Озиб-тўзиб, кўзлари 
киртайиб қолган Ҳамидани синф- 
дошлари дарров ўраб олишди. 
Шу пайт қўнғироқ чалиниб, синф- 
га ўқитувчи кириб келди.

— Ўтиринглар. Ўтир, Ҳамида. 
Кўз ёш қилишингдан фойда йўқ. 
Нима, битта сенинг онанг ўлибди- 
ми? Бу дунёда ҳамманинг онаси 
ўлади, — деди муаллима қошла- 
рини чимириб.

Кўзлари қизариб турган Ҳами- 
данинг юзига икки том^и ёш оқиб 
тушди. ( V

Ўша куни Наргизанинг қулоғига 
дарс кирмади. Уқитувчисининг: «Бу 
дунёда ҳамманинг онаси ўлади», 
деган совуқ гапи қулоқлари ости- 
дан кетмади. Иситмаси кўтарилди. 
Уйга келганда лаблари қовжираб 
қолган эди. Аксига олиб кир юва- 
ётган онаси Ҳамиданинг ойиси 
ўлиб қолганлиги ҳақидаги гапни 
ҳам беэътибор эшитди. Наргиза 
ойисига бирпас жовдираб қараб 
турди-да, туз ҳам тотмай ётоғига 
кириб кетди. Энди унинг бадани 
куйиб-ёнарди. Ойиси «Тез ёрдам»- 
га қўнғироқ қилди...

Мана шу кичкина воқеада Раъ- 
но опанинг она сифатидаги хато- 
си нимада? У, энг аввало, дугона- 
си дарсга келмаётгани учун ёлғиз- 
ланиб қолган қизига руҳий суян- 
чиқ бўлиши керак эди. Наргиза би- 
лан кўпроқ суҳбатлашиши, ҳатто 
Ҳамидаларникига қўнғироқ қили- 
ши, қизининг кўнглида кечаётган 
хавотирнинг енгиллашишига ёрдам 
бериши лозим эди. Шунда Нар- 
гизанинг юрагидаги хавотир 
ҳаяжонга, руҳий зўриқишга олиб 
келмасди. Қизидан дугонасининг 
онаси вафот этгани ҳақидаги ха- 
барни эътиборсиз эшитиш онанинг 
яна бир хатоси бўлди. Бу пайтда 
онаси барча ишини ташлаб қизи- 
ни бағрига босиши, унинг ҳаяжо- 
нига шериклигини, руҳий яқинли- 
гини билдириши керак эди. Ҳатто 
қизининг «Ҳамманинг онаси ўлади- 
ми? Сиз ҳамми?», деган саволига 
ҳам босиқлик билан жавоб бери- 
ши лозим эди.

Ота-онанинг болалар кайфия- 
тига лоқайд қарашлари бора-бора 
ўзининг салбий оқибатини кўрса- 
тади. «Тез ёрдам» қизнинг исит- 
маси тушишига кўмаклашиши мум- 
кин, аммо «Нимага онам менинг 
ташвишимга бефарқ», деган 
ҳаяжонли сўровига жавоб бўлол- 
майди. Бора-бора ота-она ва фар- 
занд ўртасида жарлик пайдо бўла- 
ди, бола жажжи ташвишларини 
ҳеч кимга айтмайдиган, сир тута- 
диган, одамови бўлиб қолади.

ТЎРТ ЎҒИЛ, икки нафар қиз- 
нинг отаси, йигирмага яқин на- 
биранинг бобоси Умар Умиров 
ибратли умр йўлини босиб ўтди, 
бой ҳаётий тажриба тўплади. 
Асли Самарқанд вилоятининг 
Пайариқ туманидан бўлган Ҳаса- 
новлар оиласи Мирзачўлда 
қўним топганига ҳам ярим аср- 
ча вақт бўлди. Кўп миллатли 
аҳолининг бир ёқадан бош чи- 
қариб ғайрат кўрсатгани туфай- 
ли чўл ҳудудида одамларнинг 
фаровон яшаши учун зарур 
шарт-шароит яратилди. Бундай 
фидойилар сафида УмарЖон- 
нинг отаси Умир Ҳасанов ‘ҳам 
фаоллик кўрсатганди.

Оилада яхши тарбия кўрган 
Умаржон мактабни «аъло» баҳо- 
ларга битириб, пойтахтдаги ин- 
ститутлардан бирида таҳсил 
олди. «Маҳалла» жамғармасининг 
Мирзачўл тумани бўлинмаси таш- 
кил этилган кундан эътиборан 
бўлинманинг раиси вазифасида 
ишлаб келмоқда.

— Умар акангизнинг кафти 
қабармаган кунни эслаш қийин. 
Доим одамлар ташвиши билан 
банд. Маҳалладошлар ҳолидан 
хабар олади, уларнинг кайфия- 
тини кўтаради, қувончу қайғуси- 
га шерик бўлади. Ҳаммани тинч- 
тотувликка даъват этади. Оила- 
да ҳам эътиборли, меҳрибон ва 
талабчан инсон, — дейди раис 
бобонинг турмуш ўртоғи Момо- 
хол ая.

Туман ҳокимининг ўринбоса- 
ри, хотин-қизлар қўмитаси раи- 
си Мария Сафонова Умар ака 
ҳақида шундай илиқ сўзларни га- 
пириб берди.

— «Маҳалла» тизимида фаоли- 
ят юритиб келаётган Умар Уми- 
ров айни дамда ҳоким маслаҳат- 
чиси ҳам. Мирзачўл миқёсидаги 
ижтимоий-маънавий тадбирлар 
Умар аканинг иштирокисиз, так- 
лифу тавсияларисиз ўтмайди. Ту- 
мандаги фуқаролар йиғинлари 
фаолиятининг жонланишида ра- 
иснинг хизмати катта. Бу йил 
Умировлар оиласи туманда «Энг 
намунали оила» сифатида эъти- 
роф этилди. Мирзачўлни ўзлаш-

тиришдаги катта хизматлари 
учун «Дўстлик» ордени билан тақ- 
дирланган бу инсонни элимиз 
«Мирзачўл оқсоқоли» деб эъзоз- 
лайди.

Умар Умиров туманда маош 
олмай ишлайдиган ягона раҳбар. 
Бу ҳақда сўраганимизда, у киши 
кулиб:

— «Маҳалла» ўз номи билан 
хайрия жамғармаси. Ишга келган 
биринчи кунимоқ оладиган мао- 
шимни ҳам кам таъминланган 
оилаларга беришга қарор қил- 
дим. Оилавий шароитимиз чак- 
ки эмас. Чорвачиликдан ва боғ- 
дорчиликдан келадиган даромад, 
ўғилларимнинг топармон-тутар- 
монлиги шундай йўл тутишимга 
изн берди. Қолаверса, юртимиз- 
даги тинчлик-ҳотиржамлик, ис- 
тиқлолимиз шукуҳидан тўйиб на- 
фас олишдан ортиқроқ неъмат 
борми, — дейди.

Дарвоқе, яқинда Умар Умиров 
олтмиш беш ёшни қаршилади. 
Бугунги кунда Умар ака хизмати 
элга манзур бўлаётгани, солиҳ 
фарзандлар роҳатини кўраётга- 
ни ва меҳнат қилган элда азиз, 
деган ҳикматнинг исботини ўз 
ҳаёти мисолида кўриб тургани- 
дан бахтиёр.

Абдували КАРШИЕВ, 
«МаЬаМа» мухбири.

Бир танишимнинг 5-синф инг- 
лиз тили гуруҳида ўқиётган ўғлини 
синф раҳбари немис тили гуруҳи- 
га ўтказиб қўйди. Шундан сўнг 
ўқувчи уйига келиб воқеани онаси- 
га айтди. Онаси ўғлининг ҳозирча 
бошқа тилга чалғимаслигини ва 
буни ўғли ҳам истамаётганини би- 
либ, вазиятни мактаб директорига 
тушунтиради. Директор ўқувчининг 
инглиз тили гуруҳида ўқишни да- 
вом эттиришига рухсат беради. 
Бола истагининг ота-она томони- 
дан қадрланиши, қўллаб-қувватла- 
ниши кейинчалик ўз мевасини бер- 
ди. Ўша ўкувчи инглиз тилидан сўнг 
испан ва корейс тилларини ҳам пух- 
та ўрганди. Энг асосийси, ҳаётда 
инсон ўз ҳақ-ҳуқуқларини ҳимоя 
қилиши ва бунинг учун курашиш 
кераклигини англаб етди.

Энди шу воқеани бошқа томон- 
дан қариб, таҳлил этиб кўрайлик. 
Ўқувчи мактабдан келиб онасига 
аҳволни тушунтиради. Онаси: 
«Бор, бошимни қотирма, ишим 
кўп, синф раҳбарингга айтиб кўр», 
дейди. Ўқувчи ўзининг хоҳиши би- 
лан мутлақо қизиқмаган, истагини 
инобатга олмаган синф раҳбари- 
га дардини айтишни хоҳламайди 
ва мажбуран немис тили гуруҳидз 
ўқий бошлайди. Бора-бора инглиз 
тилига бўлган иштиёқи ҳам сўна- 
ди. Энг муҳими, унинг қизиқишла- 
ри оилада қадрланмагани боис, 
ота-она билан фарзанд ўртасида 
жарлик пайдо бўлади. Энди у ўз 
ҳаётидаги бирор-бир воқеа-ҳоди- 
сани оила аъзоларига айтмайди- 
ган, сир тутадиган бўлиб қолади.

Юқоридагилардан хулоса шуки, 
ота-она фарзандига ёшлигиданоқ 
оилада унинг ҳам ўрни борлигини 
англатиб туриши керак. Боланинг 
кичкина қувончию жажжи ташвиши 
улар томонидан катта эътибор би- 
лан қабул қилиниши лозим. «Нари 
тур, бошимни қотирма», деганга 
ўхшаш муносатлар болани ота-она- 
дан узоқлаштиради.

Ота-оналарга маслаҳатимиз 
шуки, болангиз нима демоқчи, ни- 
мани хоҳлаяпти, нимадан ташвиш- 
ланиб, нимадан қувоняпти, унинг 
руҳиятида қандай жараён кечяпти
— англашга, тушунишга ҳаракат 
қилинг. Шунда кексайганингизда 
«Нега фарзандим бунча бағритош, 
менга нисбатан бефарқ», деб 
оғринмайсиз. Бир сўз билан айт- 
ганда, фарзандингиз кўнглига меҳр 
уруғини эксангиз, меҳр оласиз.

Гулмирахон ИСЛОМБЕКОВА, 
руҳшунос


